
1918-yil  
21-iyundan chiqa 

boshlagan

Ijtimoiy-siyosiy gazeta№32, 2023-yil 
23-avgust, 

chorshanba (32.778)

ÒÎØÊÅÍÒ ÌÅÒÐÎÑÈ

ÓÌÓÌÌÀÍÔÀÀÒ ÉŒËÈÄÀ ÌÀÁËÀFËÀÐ 
¡Ç ÂÀŠÒÈÄÀ 
ÂÀ ÌÀŠÑÀÄËÈ 
ÑÀÐÔËÀÍÈØÈ 
ÇÀÐÓÐ

7ÑÀЌÈÔÀ

3ÑÀЌÈÔÀ3

ªÇÁÅÊÈÑÒÎÍ — ÎÇÀÐÁÀÉÆÎÍ:ªÇÁÅÊÈÑÒÎÍ — ÎÇÀÐÁÀÉÆÎÍ:

Азиз ватандошлар!
Жонажон Ўзбекистонимизнинг бетакрор табиати, унинг 

бой ўсимлик ва ҳайвонот олами, гўзал боғ ва хиёбонла-
ри миллий бойлигимизнинг ажралмас қисми ҳисобланади. 
Бу неъматларни аждодларимиз бир неча юз йиллар асраб- 
авайлаб, келгуси авлодлар учун улкан мерос қилиб қол-
дирган.

Аждодларимиз ўз юртини, яшаган манзил-маконини 
обод қилиш, боғу бўстонлар яратишга катта эътибор қа-
ратган. Амир Темур бобомиз бунёд этган, Алишер Навоий 
бобомиз ташаббуси билан яратилган боғу роғлар, Заҳи-
риддин Муҳаммад Бобур томонидан барпо этилган “Боғи 
Бобур” ҳали-ҳамон тиллардан тушмайди.

Президентимиз Шавкат Мирзиёев ташаббуси билан бу-
нёд этилган “Янги Ўзбекистон” боғи ҳам ана шу эзгу анъ-
аналар давоми бўлиб, мамлакатимизда янги Ўзбекистон 
давлатини барпо этиш йўлидаги интилиш ва ислоҳотлари-
мизнинг гўзал тимсолига айланди. Боғ марказий қисмидаги 
Мустақиллик монументи халқимизнинг тарихий хотираси, 
орзу-умидлари билан ҳамоҳанг муҳташам бадиий обида си-
фатида барчамиз учун қадрлидир.

Бу гўзал боғнинг салобатига қараб, Ўзбекистон халқ шо-
ираси Зулфияхонимнинг “Бу боғлар бир боғлар бўла-
ди ҳали...”, деган сатри ёдимизга тушади. Ҳақиқатан ҳам, 
ушбу боғда пойтахтимиз аҳолиси, мамлакатимиз шаҳар ва 
қишлоқларидан, хориждан келадиган меҳмонлар яйраб 
дам олиши, одамларимиз оиласи, фарзанд ва набиралари 
билан бирга мазмунли ҳордиқ чиқариши учун барча шаро-
ит яратилмоқда. Ҳадемай бу маскандаги ниҳоллар кўкка 
бўй чўзиб, сўлим хиёбон тусига киради. Мамлакатимизнинг 
турли ҳудудларида барпо этилаётган янги боғ ва хиёбон-
лар учун намуна бўлиб хизмат қилади.

Ўзбекистон 
фахрийларининг 

ижтимоий фаолиятини 
қўллаб-қувватлаш 

“Нуроний” жамғармаси 
фаолларининг 

Ўзбекистон халқига
МУРОЖААТИ

МАМЛАКАТЛАРИМИЗ 
ЎРТАСИДАГИ САВДО 
АЛОҚАЛАРИ ЭРКИН САВДО 
РЕЖИМИДА АМАЛГА 
ОШИРИЛМОҚДА. 1998 ЙИЛДА 
ТУЗИЛГАН ҲАМКОРЛИК 
БЎЙИЧА ҲУКУМАТЛАРАРО 
ҚЎШМА КОМИССИЯ САВДО-
ИҚТИСОДИЙ АЛОҚАЛАРНИ 
РИВОЖЛАНТИРИШНИНГ 
САМАРАЛИ МЕХАНИЗМИ 
ҲИСОБЛАНАДИ.

ЎЗБЕКИСТОН ВА 
ОЗАРБАЙЖОН ЎРТАСИДАГИ 
ТОВАР АЙЛАНМАСИ 
2016 ЙИЛДАН БУЁН 6 
БАРОБАР ОШДИ, 2022 ЙИЛ 
ЯКУНЛАРИ БЎЙИЧА 180 
МИЛЛИОН ДОЛЛАРДАН 
ЗИЁДНИ ТАШКИЛ ЭТДИ. 
ЖОРИЙ ЙИЛДА ҲАМ САВДО 
АЙЛАНМАСИ ЎСИШДА ДАВОМ 
ЭТДИ — 2023 ЙИЛНИНГ 
7 ОЙИ ДАВОМИДА БУ 
КЎРСАТКИЧ 144 МИЛЛИОН 
ДОЛЛАРГА ЕТДИ.

БУГУНГИ КУНДА 
ЎЗБЕКИСТОНДА 
ОЗАРБАЙЖОН КАПИТАЛИ 
ИШТИРОКИДАГИ 203 
ТА КОРХОНА ФАОЛИЯТ 
КЎРСАТМОҚДА. УЛАРНИНГ 
АСОСИЙ ФАОЛИЯТ 
ЙЎНАЛИШЛАРИ САВДО, 
МАШИНАСОЗЛИК, МЕТАЛЛГА 
ИШЛОВ БЕРИШ, МОЛИЯ ВА 
СУҒУРТА, КЎЧМАС МУЛК, 
ЭНЕРГЕТИКА, ХИЗМАТЛАР, 
ЗАРГАРЛИК БУЮМЛАРИ 
ИШЛАБ ЧИҚАРИШ, ОЗИҚ-
ОВҚАТ ВА ЕНГИЛ САНОАТНИ 
ҚАМРАБ ОЛГАН.

Давоми 5-бетда. 

2023 ЙИЛ 22 АВГУСТ КУНИ 
ОЛИЙ МАЖЛИС ҚОНУНЧИЛИК 
ПАЛАТАСИНИНГ НАВБАТДАГИ 
МАЖЛИСИ БЎЛИБ ЎТДИ. УНДА 
ДЕПУТАТЛАР ЎЗБЕКИСТОН 
РЕСПУБЛИКАСИ ДАВЛАТ 
БЮДЖЕТИНИНГ ВА ДАВЛАТ 
МАҚСАДЛИ ЖАМҒАРМАЛАРИ 
БЮДЖЕТЛАРИНИНГ 2023 ЙИЛ 
БИРИНЧИ ЯРИМ ЙИЛЛИКДАГИ 
ИЖРОСИ ТЎҒРИСИДАГИ 
ҲИСОБОТНИ КЎРИБ ЧИҚДИ. 2

PARLAMENT FAOLIYATI

ÌÀÁËÀFËÀÐ ªÇ ÂÀ¯ÒÈÄÀ ÂÀ 
ÌÀ¯ÑÀÄËÈ ÑÀÐÔËÀÍÈØÈ ÇÀÐÓÐ

Тадбиркорликни ҳар томонлама қўл-
лаб-қувватлаш ва ривожлантириш мамлака-
тимизда устувор йўналишга айланди. Нати-
жада тадбиркорларимиз республикамизнинг 
иқтисодий қудратини ва экспорт салоҳияти-
ни оширишга улкан ҳисса қўшмоқда. Улар 
инвестицияларни жалб қилиш, импорт ўрни-
ни босувчи маҳсулотларни ишлаб чиқариш, 
хизматлар кўрсатишни янада кенгайтириш, 
янги иш ўринларини яратишда ибрат ва 
намуна кўрсатмоқдалар, ижтимоий ҳаётда 
фаол иштирок этмоқда.

Мажлисда таъкидландики, дунёда юза-
га келган мураккаб вазият, транзит ва 
логистикадаги муаммолар, асосий иқти-
содий ҳамкорларимиз бўлган давлатлар-
да иқтисодий ўсишнинг пасайиши каби 
ҳолатлар Ўзбекистон иқтисодиётига, шу 
жумладан, бюджет ижроси жараёнига, 
пул-кредит, молия тизимига ҳам ўз таъ-
сирини ўтказди.

Ўз вақтида амалга оширилган кенг кўлам-
ли ва изчил ислоҳотлар Ўзбекистон иқти-
содиётининг барқарор ўсиш суръатларини 
сақлаб қолиш имкониятини берди. Хусусан, 
2023 йилнинг биринчи ярим йиллигида мам-
лакат ялпи ички маҳсулоти ҳажми 5,6 фоиз-
га ўсди. Ташқи савдо айланмаси 29,2 млрд 
АҚШ долларини ташкил этиб, 2022 йилнинг 
мос даврига нисбатан 19,4 фоизга ўсган. 
Рес публика ҳудудидаги аҳолининг реал да-
ромадлари 6,5 фоизга ошган ҳолда, аҳоли 
жон бошига умумий даромадлар 9,3 млн 
сўмни ташкил қилди. 

Ҳисобот даврида мамлакатимизда солиқ 
юкини камайтириш, тадбиркорлик фаолияти 
субъектларига солиқ имтиёзларини бериш, 
солиқ тўловчиларга енгилликлар яратиш 
бўйича кенг кўламли ишлар амалга ошири-
лиши натижасида Давлат бюджети даромад-
лари ошириб (106,3 фоизга) бажарилишига 
эришилди. 

Депутатлар мамлакатимизда электр энер-
гия ишлаб чиқариш ҳажмини ошириш, кў-

мир ва бошқа ёқилғи–энергия ресурсларини 
қишга ғамлаш борасида барча имкониятлар 
ишга солинаётганини эътироф этган ҳолда, 
куз–қиш мавсумига оз фурсатлар қолганига 
қарамасдан иссиқлик таъминоти объектла-
рини қишга тайёрлаш ишлари суст кетаёт-
гани сабаблари билан қизиқдилар. 

Ҳусусан, Қурилиш ва уй-жой коммунал 
хўжалиги вазирлигига Давлат бюджетидан 
иссиқлик таъминоти объектларини қуриш, 
реконструкция қилиш ва модернизациялаш 
учун харажатларга ажратилган маблағ 41 
фоизга ижро этилгани танқид остига олин-
ди. 

Муҳокамалар давомида депутатлар 
маҳаллий давлат органлари мансабдор 
шахсларининг ижро интизомини ошириш, 
Давлат бюджетининг ва давлат мақсадли 
жамғармалари бюджетларининг келгуси 
давр учун ўз вақтида, сифатли ижро этили-
ши устидан парламент назоратини кучайти-
риш зарурлигини таъкидладилар.

ЎЗБЕКИСТОН 
ХДП ФРАКЦИЯСИ 

ПОЗИЦИЯСИ
Ўзбекистон Халқ демократик партия-

си фракцияси кун тартибидаги муҳим 
масала юзасидан ўз позициясини бил-
дирди.

Ҳисобот даврида бюджет харажат-
ларининг аксарият қисми партиямиз 
дастурий мақсадлари билан боғлиқ ма-
салалар, яъни ижтимоий харажатларни 
молиялаштиришга йўналтирилганлиги 
ҳамда давлатнинг фуқаролар олдидаги 
мажбуриятини бажаришга қаратилгани 
диққатга сазовор.

Ҳукумат томонидан солиқ маъмур-
чилиги бўйича ижобий ишлар амалга 

оширилганини ҳам эътироф этиш керак. 
Хусусан, 2023 йилнинг 1-ярим йиллиги-
да фойда солиғи тўловчилар сони 176 
мингтани ташкил этиб, ўтган йилнинг 
мос даврига нисбатан 12,1 фоизга ош-
ган. Жисмоний шахслардан олинади-
ган даромад солиғи тушумлари биринчи 
ярим йилликда 14,4 трлн сўмни ташкил 
этгани натижадорлик ошаётганини кўр-
сатади.

Албатта, ҳисобот даврида амалга 
оширилган ишлар кўлами жуда кенг. Шу 
билан бирга, айрим камчиликлар ҳам 
кўзга ташланмоқда. Бу борада ҳукуматга 
бюджет маблағларидан самарали сарф-
ланиши юзасидан қуйидагилар таклиф 
этилди:

Биринчидан, бюджет даромад қис-
мини кўпайтиришда норасмий сектор-
да фаолият олиб бораётган фуқаролар 
даромадларини легаллаштириш муҳим 
манба ҳисобланади. Бу борада ҳукумат 
қандай аниқ чоралар кўраётгани, қан-
дай реал натижаларга эришилаётгани 
ҳақида тегишли маълумотлар тақдим 
этилмаган. Фракциямиз келгусида маз-
кур йўналишда батафсил ахборот бериб 
боришни тавсия этади.

Иккинчидан, фуқароларнинг соғлиғи-
ни сақлаш, малакали тиббиёт хизмат 
кўрсатиш тизимини ривожлантиришга 
Давлат бюджетидан катта маблағлар 
ажратилмоқда. Лекин уларни ўз вақти-
да ва мақсадли ишлатишда айрим му-
аммолар кўзга ташланмоқда. Хусусан, 
соғлиқни сақлаш тизимига ажратилган 
бюджет маблағларининг мақсадлилиги 
ва самарадорлиги бўйича жиддий савол-
лар туғилмоқда.

Мисол учун, Соғлиқни сақлаш вазир-
лиги томонидан жорий йилнинг биринчи 
ярмида тасдиқланган штатлар жадвали 
ва харажатлар сметаси 3,7 млрд сўмга 

ортиқча режалаштирилган. Бу бир мисол 
сифатида келтирилмоқда. Мана шундай 
камчиликларни аниқлаш ҳамда улар-
ни қисқа вақтда бартараф этиш бўйича 
мутасадди вазирликлар ўзларининг таъ-
сирчан чораларини кўриши керак, деб 
ҳисоблаймиз.

Учинчидан, ҳисоботда куз-қиш мав-
сумига тайёргарлик кўриш борасида 
Қурилиш ва уй-жой коммунал хўжалиги 
вазирлигига ажратилган бюджет маб-
лағларини иссиқлик таъминоти объект-
ларини реконструкция қилиш учун 41,1 
фоизи сарфлангани кўрсатилган. Бу эса 
яратилган имкониятлардан самарали 
фойдаланилаяптими, деган саволни кел-
тириб чиқаради.

Мазкур масала бўйича фракция йиғи-
лишида ҳам тўлиқ асосли жавоб олин-
мади. Шуларни ҳисобга олиб, бюджет 
маблағларнинг ўз вақтида ўзлаштири-
лиши ва мақсадли сарфланиши юзаси-
дан Ҳукумат томонидан жиддий назорат 
олиб борилишини тавсия этамиз. Фрак-
циямиз депутатларини ушбу жараён-
ларда фаол иштирок этишини маълум 
қиламиз.

Юқоридагилардан келиб чиқиб, 2023 
йил биринчи ярим йиллик ижроси якун-
лари бўйича Давлат бюджети ва дав-
лат мақсадли жамғармалари бюджетла-
рининг ижроси тўғрисидаги ҳисоботни 
қўллаб-қувватлаймиз. Зотан, бюджет 
харажатлари очиқ-ошкора бўлиши, дав-
лат идоралари, ҳудудлар унинг ҳар бир 
сўмини оқилона, тизимли равишда сарф-
лаши лозим.

Қизғин савол-жавоблардан сўнг де-
путатлар Давлат бюджетининг ва давлат 
мақсадли жамғармалари бюджетлари-
нинг 2023 йил биринчи ярим йилликдаги 
ижроси тўғрисидаги ҳисобот юзасидан 
тегишли қарор қабул қилди.

Кеча Ўзбекистон Халқ демократик партияси Марказий 
Кенгаши медия марказида “Субсидия ажратишнинг янги 
мезонлари” мавзусида давра суҳбати бўлиб ўтди.

Олий Мажлис Қонунчилик палатаси депутатлари, партия 
Марказий Кенгаши масъул ходимлари, халқ депутатлари 
Тошкент шаҳри ва туманлари Кенгашлари депутатлари, Ўз-
бекистон Республикаси Қурилиш ва уй-жой коммунал хўжа-
лиги вазирлиги, давлат ва тижорат банклари мутахассислари 
иштирокида ўтган тадбирда Президентимизнинг 2023 йил 13 
апрелдаги “2023 йилда бозор тамойилларига асослан-
ган ипотека кредитлари орқали аҳолини уй-жой билан 
таъминлаш дастурини амалга ошириш чора-тадбирла-
ри тўғрисида”ги фармони ижросини таъминлаш борасида 
олиб борилаётган ишлар муҳокама қилинди.

Йиғилишда таъкидланганидек, кейинги йилларда аҳо-
лининг кам таъминланган, эҳтиёжманд, ижтимоий ҳимояга 
муҳтож қатламларини камбағалликдан чиқариш, уй-жой би-
лан таъминлаш борасида жуда кўплаб ишлар амалга оширил-
моқда. Давлат раҳбарининг 2023 йил 13 апрелдаги 51-сонли 

Фармони эса бу борадаги амалий ишларнинг мантиқий даво-
мидир.

Йиғилиш аввалида ЎзХДП Марказий Кенгаши раиси ўрин-
босари, Қонунчилик палатасидаги фракцияси аъзоси  Мақсуда  
Ворисова ва Ўзбекистон ХДП Марказий Кенгаши Бошқарма 
бошлиғи Боймурод Юсупов Президент Фармони ижросини 
таъминлашда халқ депутатлари маҳаллий Кенгашлардаги 
партия гуруҳларининг иштироки ҳақида сўзлаб, унинг ижро-
си депутатлар томонидан жамоатчилик назоратига олиниши 
муҳимлигига алоҳида тўхталиб ўтишди.

Субсидия банклар орқали ажратилар экан, бу борада молия-
вий муассасалар фаоллиги ва шаффофлигини ошириш масала-
си ҳам алоҳида аҳамиятга эга эканлигини ҳам унутмаслигимиз 
керак. Субсидия кимларга ва қай тартибда ажратилаётгани, 
унинг адолатли тақсимланиши бўйича қандай тартиб жорий 
қилингани соҳа мутахассислари томонидан очиқланди.

Тадбирда шу билан бирга банкларда расмий даромадга эга 
бўлмаган шахсларга ипотека кредитини ажратишда уларнинг 
тўлов қобилиятини аниқлашнинг муқобил усулларидан фой-

даланиш ва қонунчилик ҳужжатларида тақиқланмаган бошқа 
харажатларини инобатга олувчи скоринг тизимини жорий қи-
лиш юзасидан саволлар ҳам берилди. Депутатларнинг шу каби 
саволларига Халқ банки Жисмоний шахслар кредит андеррай-
тинги бошқармаси бошлиғи - Акром Мардиев ҳамда Қишлоқ қу-
рилиш банки ипотека кредитлаш департаменти бошлиғи ўрин-
босари Дилшод Ҳасановлар атрофлича жавоб бериб ўтишди.

Давра суҳбатида шунингдек, кўп қаватли уй-жойларнинг 
қурилиши якунланган қисмини (қаватларини) гаровга қўйиш 
амалиётини жорий қилиш, “Менинг биринчи уйим” дасту-
ри ижроси юзасидан олиб борилаётган ишлар ҳақида суҳ-
батлашилди ва Ўзбекистон Республикаси Қурилиш ва уй-жой 
коммунал хўжалиги вазирлигидан келган масъуллар билан 
айрим масалалар юзасидан савол-жавоб ва муҳокамалар ўт-
казилди.

Қизғин баҳс-мунозараларга бой тарзда кечган учрашувда 
ипотека кредитлари орқали аҳолини уй-жой билан таъмин-
лашда юзага келаётган айрим камчиликларни бартараф этиш 
бўйича таклифлар ва фикр-мулоҳазалар билдирилди.

Куни кеча Венгрия Бош вазири Виктор 
Орбаннинг таклифига биноан Ўзбекистон 
Республикаси Президенти Шавкат Мирзиёев 
амалий ташриф билан Венгрияда бўлди.

Туркий давлатлар ташкилотига аъзоли-
ги кутилаётган Венгрия европача урф-одат 
ва анъаналар шаклланган бўлишига қара-
масдан, туркий халқларга яқинлигини инкор 
этмайди. Баъзи таҳлилчиларнинг фикрлари-
га кўра, бугунги кунда Венгрия сиёсий элита-
си таркибида туркий дунё билан яқинлашиш 
истаги юқори бўлганлар талайгина.

Ташриф доирасида Ўзбекистон билан Вен-
грия ўртасидаги стратегик шерикликни янада 
мустаҳкамлаш ва кўп қиррали ҳамкорликни 
кенгайтириш масалалари муҳокама қилинди.

Жаноб Орбан давлатимиз раҳбарига Вен-
гриянинг миллий байрами – авлиё Иштван 
кунига бағишланган тадбирларда ҳамда шу 
кунларда Венгрия пойтахтида ўтаётган ен-
гил атлетика бўйича жаҳон чемпионатининг 
эркаклар ўртасидаги югуриш мусобақалари 
финалида шахсан иштирок этаётгани учун 
самимий миннатдорлик билдирди.

Ўзбекистон етакчиси, ўз навбатида, Вен-
грия ҳукумати ва дўст халқини миллий айём 
билан дилдан қутлади. Будапештда ўткази-
лаётган жаҳон биринчилиги ушбу мамлакат 
спорт соҳасида бой анъаналарга эгалиги ва 
кейинги йилларда бу борада юксак муваф-
фақиятларга эришаётганининг далолати эка-
нини алоҳида таъкидлади.

Амалий ҳамкорлик барча йўналишларда 
изчил ривожланиб бораётгани катта мамну-
ният билан қайд этилди. Олий даражадаги 
келишувлар самарали амалга оширилаётга-
ни, парламентлар, ҳукуматлар, идоралар ва 
ҳудудий маъмуриятлар ўртасида сермаҳсул 
алоқалар йўлга қўйилгани таъкидланди.

20 август куни Ўзбекистон Республикаси 
Президенти Европанинг етакчи “OTP” бан-
ки бошқаруви раиси Шандор Чаньини қабул 
қилди.

Давлатимиз раҳбари Венгрия ишбилар-
монлари билан ҳамкорликдаги биринчи йи-
рик лойиҳа муваффақиятли амалга оши-
рилгани – “OTP” банки Ўзбекистон бозорига 
кирганини таъкидлади.

“Ипотека-банк”ни хусусийлаштириш бўйи-

ча битимнинг муваффақияти хорижий инвес-
торларга муҳим ишора бўлгани ва уларнинг 
мамлакатимизга қизиқишини оширгани қайд 
этилди.

Учрашувда Ўзбекистон банк-молия соҳа-
сини ривожлантириш, шу жумладан, хизмат-
лар сифатини ошириш, энг аввало, бизнес 
учун инновацион ва арзон маҳсулотларни 
жорий этиш борасида ўзаро манфаатли ҳам-
корликни кенгайтириш масалалари муҳокама 
қилинди.

Саноат кооперацияси, қишлоқ хўжали-
ги ва бошқа устувор тармоқлардаги қўшма 
лойиҳаларни қўллаб-қувватлаш ва илгари 
суришнинг самарали молиявий воситаларини 
тез фурсатда ишга тушириш муҳимлиги таъ-
кидланди.

Банк раҳбари Шандор Чаньи Венгрия ком-
паниялари ўз инвестициявий фаолиятини 
кенгайтиришига яратилган қулай шароитлар 
учун Ўзбекистон етакчисига миннатдорлик 
билдирди.

Венгриянинг Bonafarm, Gedeon Richter, 
Meditop, Wizz Air каби йирик компаниялари 
Ўзбекистон билан савдо-иқтисодий ва инвес-
тициявий ҳамкорлик лойиҳаларида фаол қат-
нашмоқда.

Жорий йил 20 август кунидан бошлаб 
Тошкент ва Будапешт ўртасида тўғри-
дан-тўғри авиақатновлар йўлга қўйилиши 
ишбилармонлик алоқаларини фаоллашти-
риш ва сайёҳлар оқимини кўпайтиришга 
хизмат қиладиган муҳим воқеа бўлиши таъ-
кидланди.

Минтақавий, шу жумладан, Туркий дав-
латлар ташкилоти доирасидаги кун тартиби 
юзасидан батафсил фикр алмашилди.

Бирлашган Миллатлар Ташкилоти ва бош-
қа халқаро тузилмалар доирасида яқин ва 
конструктив ҳамкорликни давом эттиришга 
келишиб олинди.

Сафар давомида давлатимиз раҳбари Тур-
кия Республикаси Президенти билан ҳам уч-
рашди. Ўзбекистон билан Туркия ўртасидаги 
кенг қамровли стратегик шериклик муноса-
батларини янада мустаҳкамлаш ва кўп қир-
рали ҳамкорликни кенгайтириш масалалари 
кўриб чиқилди.

Ҳамкорлик доирасида ўзаро товар айир-

бошлаш кўрсаткичлари мунтазам равишда 
ўсиб бормоқда. Жорий йилнинг 1 июлидан 
бошлаб Имтиёзли савдо тўғрисидаги битим 
кучга кирди. Қўшма корхоналар сони 2,5 
мингдан ошди.

Шу жумладан, икки ва кўп томонлама тад-
бирлар режаси, шунингдек, қўшма Стратегик 
ҳамкорлик кенгашининг навбатдаги йиғили-
шига ҳамда Туркий давлатлар ташкилоти ва 
Иқтисодий ҳамкорлик ташкилотининг жорий 
йилда ўтказилиши мўлжалланган саммитла-
рига тайёргарлик масалалари кўриб чиқил-
ди.

Венгриядаги учрашувларнинг ўзига хос 
жиҳатларидан бири, у ерда Ўзбекистон ва 
Туркия давлат раҳбарларидан ташқари Бу-
дапешт шаҳрида ўтаётган енгил атлетика 
бўйича жаҳон чемпионати доирасида Қатар 
Давлати Амири Тамим бин Ҳамад Ол Соний, 
Озарбайжон Республикаси Президенти Илҳом 
Алиев, Қирғиз Республикаси Президенти Са-
дир Жапаров, Туркманистон Президенти Сер-
дар Бердимуҳамедов, Сербия Республикаси 
Президенти Александр Вучич ва Татаристон 
Раиси Рустам Миннихановлар ҳам иштирок 
этди.

Давлатимиз раҳбарининг 22 август куни 
Озарбайжон Республикаси Президенти 
Илҳом Алиевнинг таклифига биноан Бокуга 
жўнаб кетиши ҳам туркий дунё фаоллаша-
ётганининг яна бир исботи, десак муболаға 
бўлмайди.

Тан олиш керак, Ўзбекистон – Озарбай-
жон муносабатлари кейинги йилларда янги 
босқичга кўтарилмоқда. Бу, албатта, фаол ва 
очиқ ташқи сиёсат самарасидир.

Бир гуруҳ экспертларнинг фикрича, Ўз-
бекистон фаол ташқи сиёсат юритиш орқа-
ли ўзининг транспорт-логистика тизимини 
тубдан яхшиламоқчи. Бунда Озарбайжон 
орқали ўтадиган Транскаспий йўлаги ҳам 
долзарб саналмоқда. Бу йўлакнинг долзарб-
лигига асосий сабаблардан бири сифатида 
ушбу йўлак Хитойнинг ҳам қўллаб-қувват-
лашига сабаб бўлиши мумкинлигидадир. Бу 
эса йўлакни молиялаштириш имкониятини 
оширади.

Шу ўринда “Шарқшунос таҳлилчилар” 
гуруҳининг “Озарбайжоннинг Ўзбекистон 
учун аҳамияти” номли таҳлилий маълумо-
тини эътиборингизга ҳавола этамиз:

“Сўнгги пайтларда Марказий Осиё ва 
Кавказ ўртасидаги алоқалар мустаҳкам-
лангани кўзга ташланмоқда. Шимолий 
йўлакнинг беқарорлашиши, айниқса, 
Россия-Украина уруши билан бирга-
ликда Евроосиё мамлакатларини, шу 
жумладан, Хитойни янги йўналишлар-
ни излашга ундади. Айни пайтда Ўрта 
йўлакдан ўтган Каспий денгизининг 
шарқий ва ғарбий қисмидаги давлатлар 
ўртасида яқинлашиш жараёни сезилар-
ли даражада тезлашди.

Озарбайжон, Қозоғистон ва Туркма-
нистон ўртасидаги муносабатларнинг 
мустаҳкамланиши Шарқ ва Ғарб ўрта-
сидаги Ўрта йўлакдан фойдаланишнинг 
аҳамияти ва салоҳиятини оширди. Боку 
ва Тошкент муносабатларининг мус-
таҳкамланиши бу жараёнларни янада 
жадаллаштирди. Озарбайжон Прези-
денти Илҳом Алиевнинг 2022 йил 21-22-
июнь кунлари Ўзбекистонга ташрифи 
чоғида икки давлат ўртасида 19 та шарт-
нома имзоланган эди. Битимларнинг 
асосий мазмуни стратегик шерикликни 
ўрнатиш ва халқаро ҳамкорликни кен-
гайтиришдан иборат.

Агар 2019 йилда мамлакатлар ўрта-
сидаги товар айирбошлаш ҳажми 81 
миллион долларни ташкил этган бўл-
са, 2020 йилда бу кўрсаткич 82,3 мил-
лион долларни ташкил этди. Бундан 
ташқари, икки томонлама муносабат-
ларнинг кенгайиши билан бир вақтда 

товар  айирбошлаш ҳажми 16 фоизга 
ошиб, 111,9 миллион долларга етди. Бу 
кўрсаткич 2022 йилда ва ундан кейин 
ҳам ўсиш тенденциясини давом эттири-
ши кутилмоқда. Ҳозир Боку ва Тошкент 
умумий қиймати 700 миллион доллар-
дан ортиқ бўлган бешта йирик лойиҳани 
амалга оширишнинг молиявий ва тех-
ник жиҳатлари устида ишламоқда.

2022 йилда Туркия, Ўзбекистон ва 
Озарбайжон ташқи ишлар, савдо ва 
транспорт вазирлари “Ўрта йўлак” мав-
зусида учрашув ўтказди. 2022 йил 2 
августда бўлиб ўтган учрашув натижа-
сида Ўзбекистон ва Озарбайжон ўрта-
сидаги муносабатларни янги босқичга 
олиб чиққан Тошкент декларацияси 
имзоланди. Айниқса, икки давлат ўрта-
сидаги муҳим воқеа энергетика соҳаси-
даги ҳамкорлик бўлди. Бундан ташқа-
ри, томонлар “Ўзбекнефтгаз” ва СОCАР 
каби углеводород ресурсларини қи-
дириш ва қазиб олиш бўйича қўш-
ма лойиҳаларни ишлаб чиқиш ҳамда 
таж риба алмашиш, ўзаро инвестиция 
ва хусусийлаштиришни рағбатланти-
риш бўйича келишиб олишди. Бундан 
ташқари, Қорабоғдаги лойиҳалар бўй-
ича ҳамкорлик олиб борилиши билди-
рилмоқда. Айни пайтда Ўзбекистоннинг 
Ғарбга чиқиш учун Зангезур йўлагидан 
фойдаланиш имконияти энг катта ис-
тиқболдир.

Ўзбекистон ўзининг фойдали қазил-
ма бойликлари, Марказий Осиёдаги 
энг кўп аҳолиси, иқтисодиётни либе-
раллаштириш қадамлари ва геосиёсий 
мавқеи билан Евроосиёдаги “ёрқин юл-
дуз” ҳисобланади. Озарбайжон Осиё-
нинг Каспий денгизи орқали Европага 
чиқадиган энг муҳим “дарвоза” ҳисоб-
ланади. Ўз-ўзидан кўриниб турибдики, 
икки давлат ўртасидаги мустаҳкамлан-
ган муносабатлар ўзаро манфаатли ён-
дашув орқали янада юқори босқичга 
кўтарилади.

Бундан ташқари, Боку – Тошкент яқин-
лашуви Ўрта йўлакнинг стратегик аҳа-
миятини оширади. Чунки Озарбайжон 
денгизга чиқиш имкони бўлмаган Мар-
казий Осиё давлатлари учун муҳим порт 
бўлади. Шу тариқа Озарбайжон ва Ўз-
бекистон ўртасидаги муносабатларнинг 
ривожланиши икки томонлама манфа-
атлар олиб келиши аниқ. Аввало, дав-
латлар янги иқтисодий манфаатлар ва 
мустаҳкам алоқаларга эга бўладилар. 
Хусусан, Ўзбекистон Ғарбга энг қисқа ва 
арзон йўл орқали етиб бориши мумкин 
бўлади.

Иккинчидан, Ўрта йўлакнинг тўлиқ 
салоҳияти ишга туширилади ва фойда-
ланилади. Бу Кавказ ва Марказий Осиё 
контекстида минтақани мустаҳкамлаш 
демакдир. Шу билан бирга, бу ҳолат 
Хитойдан Европага транспортни осон-
лаштиради ва Евроосиёда барқарор ри-
вожланишни тезлаштиради.

Бир сўз билан айтганда, бу икки дав-
лат ўртасидаги муносабатлар катта са-
лоҳиятга эга бўлиб, барқарорликни 
сақлаш ва Жанубий Кавказ ва Марказий 
Осиё минтақалари тараққиётида муҳим 
роль ўйнайди.

Хулоса ўрнида айтмоқчимиз, туркий дунё 
узоқ йиллар давомида бир-биридан айро 
бўлди. Бунга ҳар кимда ўзича сабаблар, важ-
лар бор. Лекин, бугунги таҳликали дунёда 
бирлашиш – давр талаби. Туркий дунё етак-
чилари айни даврда туркий халқлар манфаа-
ти остида бирлашиб қадам ташлашга ҳаракат 
қилмоқда. Бир сўз билан айтганда, биз тур-
кий тафаккурнинг тарихий уйғоқлигига гувоҳ 
бўлмоқдамиз.

Аҳмад ҚУРБОНОВ.

ХАЛҚАРО МАЙДОНДАГИ ВАЗИЯТ БУГУН ҲАР ҚАЧОНГИДАН 
ҲАМ МУРАККАБДЕК КЎРИНМОҚДА. БУНИ ЖАҲОНДА БЎЛАЁТГАН 
ЖАРАЁНЛАРНИНГ КЕТМА-КЕТЛИГИДАН ҲАМ АНГЛАШ МУШКУЛ 

ЭМАС. ХАЛҚАРО МУВОЗАНАТ ЧАЙҚАЛМОҚДА. ЙИЛЛАР ДАВОМИДА 
ДУНЁ ҲАМЖАМИЯТИГА ЎЗ АМБИЦИЯЛАРИНИ СИНГДИРИБ 

КЕЛГАН ЙИРИК КУЧ МАРКАЗЛАРИ БУГУН ЎЗ ТАШҚИ СИЁСАТ 
ЙЎНАЛИШЛАРИНИ ҚАЙТА КЎРИБ ЧИҚИШГА МАЖБУР БЎЛМОҚДА. 

БУНИ ДАВР ТАҚАЗО ҚИЛМОҚДА. 
МАЙДОНГА МИЛЛИЙ МАНФААТЛАРИНИ ҚАТТИҚ ҲИМОЯ 

ҚИЛАДИГАН ЯНГИ “ЎЙНИЧИЛАР” КИРИБ КЕЛМОҚДА. БУГУНГИ КУН 
СИЁСИЙ ЖАРАЁНЛАРИНИНГ ЎЗИГА ХОС ЖИҲАТЛАРИДАН БИРИ, 

БУНДА МАЪЛУМ ДАВЛАТЛАР БИЛАН БИР ҚАТОРДА ТАРИХИЙ 
ИЛДИЗЛАРИ ЯГОНА БЎЛГАН ХАЛҚЛАР БИРЛАШИБ, ЯХЛИТ 

УМУММАНФААТЛАРИНИ ИФОДАЛАБ, ЎЗ СЎЗИНИ АЙТАЁТГАНИДИР. 
МАСАЛАН, ЯГОНА ТАРИХИЙ ИЛДИЗ, ТИЛ, МАЪДАНИЯТ, ДИН 
ОМИЛЛАРИ ОРҚАЛИ БОҒЛАНГАН ТУРКИЙ ХАЛҚЛАР ТУРКИЙ 

ДАВЛАТЛАР ТАШКИЛОТИГА БИРЛАШИБ, БУГУН ХАЛҚАРО 
МАЙДОНДА ЙИРИК СИЁСИЙ ТУЗИЛМАГА АЙЛАНИБ УЛГУРДИ.

ТУРКИЙ ДУНЁ ФАОЛЛАШГАНИ ҲАҚИДАГИ ХАБАРЛАРНИ АХБОРОТ 
МАКОНИДА УЧРАТИШ ОДАТИЙ ҲОЛГА АЙЛАНИБ БОРМОҚДА. 

Бухоро вилоятида бўлиб ўтган видеоселек-
тор йиғилишида озиқ-овқат маҳсулотларини 
кўпайтириш орқали нарх-наво барқарорлигини 
таъминлаш, аҳоли ва иқтисодиёт тармоқларини 
энергия ресурслари билан кафолатли таъминлаш 
масалаларига алоҳида эътибор қаратилган эди. 

Қайд этилганидек, бу йилги қаҳратон қиш 
ва ёздаги ўта иссиқ кунлар синовли бўлди. Шу 
боис келаётган қишга ҳозирданоқ тайёрла-
ниш, бунинг учун етарли озиқ-овқат захираси-
ни шакллантириш ва энергия барқарорлигини 
таъминлаш муҳим.

Сув ресурслари йилдан-йилга камайиб бо-
раётгани оқибатида озиқ-овқат танқислиги 
кўп лаб давлатларда кун тартибидаги энг асо-
сий масалалардан бирига айланмоқда. Кўп ту-
ман ва шаҳарлар сабзавотлар, гўшт ва тухумни 
бошқа ҳудудлардан олиб келмоқда. Ҳокимлар 
ажратилган ерлардан фойдаланишни тўғри 
ташкил қила олмаяпти. Мутасаддилар энер-
гия хавфсизлиги бўйича ҳам кенг қамровли 
ишларни бажариши зарур.

7 ТА ИШЧИ ГУРУҲ
Халқимиз турмуши учун долзарб аҳамиятга 

эга вазифалар бажарилишида парламентнинг, 
маҳаллий Кенгашларнинг ўрни қандай бўла-
ди? Жамоатчилик, депутатлик ва парламент 
назоратини изчил амалга ошириш, жойлардаги 
ижро ҳокимияти раҳбарларининг аҳоли олди-
даги масъулиятини кучайтириш зарурати ҳар 
қачонгидан ҳам ортиб бормоқда.  

Ўтган ҳафта Олий Мажлис Қонунчилик пала-
таси мажлисида Спикер Нуриддинжон Исмоилов 
7 та вилоятда ишчи гуруҳи тузилганини таъкид-
лаган. Уларнинг асосий вазифалари жойларда 
назорат тадбирларини олиб боришдан иборат. 
Хусусан, қабул қилинган қонунлар қандай 
ишлаяпти, мавжуд имкониятлардан маҳаллий 
ҳокимлик бошқаруви органлари қай даража 
фойдалана оляпти, қаерда ҳуқуқий бўшлиқлар 
ёки муаммолар борлигига эътибор қаратилади.

Парламент назорати институтидан самарали 
фойдаланиш лозимлигини ҳаётнинг ўзи кўрсатиб 
қўймоқда. Ҳар бир вилоятдан биттадан шаҳар ва 
туман намуна сифатида олинмоқда. Аввало, де-
путат назорат ўрнатилаётган масалани чуқур ўр-
ганиши, ҳудуддаги факт ва рақамларни таҳлил 
қилиш учун эса барча йўналишдаги иқтисодий 
кўрсаткичлардан бохабар бўлиши талаб этилади. 
Шу кунларда жойларда ишчи гуруҳи томонидан 
ўрганилган масалалар асосида сессиялар ўтка-
зилмоқда. Бу орқали маҳаллий Кенгашга амалий 
ёрдам қилиш, барча даражадаги партия ташки-
лотлари ишини жонлантириш ҳам кўзда тутилган.

КАСБИДАГИ СЕССИЯДА 
ҲОКИМ АХБОРОТ БЕРГАН
Жорий йилнинг 17 август куни Қашқадарё 

вилоятида халқ депутатлари Касби туман Кен-
гашининг навбатдаги сессияси бўлиб ўтди. 
Унда туманда қишлоқ хўжалиги имкониятла-
ридан самарали фойдаланиш, ҳуқуқбузарлик-
ларнинг олдини олиш ҳамда жиноятчиликка 
қарши курашиш борасидаги масалалар муҳо-
кама қилинди.

Кун тартибидаги масалалар юзасидан туман 
ҳокими Т.Мейлиев ҳамда ИИБ бошлиғи Ф.Аса-
довнинг ахбороти эшитилди.

Таъкидландики, Касби туманида Президен-
тимиз томонидан белгилаб берилган мақсад 
ва вазифалардан келиб чиққан ҳолда, қишлоқ 
хўжалигига мўлжалланган ерлардан самарали 
фойдаланиш, ҳосилдорликни ва қишлоқ хўжа-
лиги маҳсулотлари етиштиришни кўпайтириш 
орқали аҳоли даромадларини ошириш бораси-
да қўшимча имкониятлар чамаланган. 

Хусусан, 1,6 минг гектар мелиоратив ҳолати 
ёмонлашган экин майдонларини яхшилаш ҳисо-
бига ҳосилдорликни қўшимча 5 центнерга оши-
риш мумкин. Бундан ташқари, 26 та тик қудуқ 
қазиш ҳамда 500 минг тонна маҳаллий ўғитлар-
ни жамғариш ҳисобига суғориладиган ерлардан 
қўшимча ҳосил олиш имконияти мавжуд. 2,2 
минг гектар ерни замонавий мосламалар билан 
текислаш ва 412 гектар фойдаланилмай турган 
дала майдонларидаги бўш ерларни фойдала-
нишга киритиш орқали қишлоқ хўжалиги маҳ-
сулотларини кўпайтириш мумкин. Томчилатиб 
ва ёмғирлатиб суғоришни жорий қилиш орқали 
эса ҳосилдорликни оширишга эришилади. 

Шунингдек, ҳудудда ҳуқуқбузарликларнинг 
олдини олиш, профилактик ҳисобга олинган-
ларни ишга жойлаштириш ҳамда уларнинг 
бандлиги ҳолати, «қизил» ва «сариқ» тоифа-
га киритилган маҳаллаларда жиноятчиликни 
камайтириш бўйича олиб борилаётган ишлар 
қизғин муҳокамаларга сабаб бўлди.

Қайд этилганидек, бугунги кунда туманда 
содир этилаётган ҳар бир жиноят секторлар 
раҳбарлари ва мутасадди идоралар вакилла-
ри иштирокида маҳаллаларда кенг муҳокама 
қилиниб, жиноят содир этилишининг келиб 
чиқиш сабабларини аниқлаш ва уларни бар-
тараф этишга устувор аҳамият қаратилмоқда.

Шу билан бирга, сессияда депутатлар томо-
нидан туман ички ишлар бўлими йўл ҳаракати 
хавфсизлиги хизмати фаолияти ҳақида танқи-
дий фикрлар билдирилди ва яқин кунлар ичи-
да йўллардаги камчиликларни бартараф этиш 
вазифаси юклатилиб, ушбу масала доимий на-

зоратга олинганлиги таъкидланди.
Сессия йиғилишида Олий Мажлис Қонунчи-

лик палатаси депутатларидан иборат ишчи гу-
руҳи аъзоларининг ҳам муҳокама этилган маса-
лалар бўйича фикр ва мулоҳазалари эшитилди.

Сессияда Олий Мажлис Қонунчилик пала-
таси Спикери иштирок этди ҳамда мамлакати-
мизда бу йил амалга оширилган конституция-
вий ислоҳотлар, унинг моҳияти ва аҳамияти, 
маҳаллий давлат ҳокимияти вакиллик органла-
рининг ўрни ва масъулияти, Президентимиз то-
монидан амалга оширилаётган ислоҳотлар, ху-
сусан, яқинда Фарғона, Тошкент ҳамда Бухоро 
вилоятларида ўтказилган йиғилишларда бел-
гилаб берилган устувор вазифаларга алоҳида 
тўхталган. Муҳокама қилинган масалалар бўй-
ича тегишли қарорлар қабул қилинди.

ҚУМҚЎРҒОНДА МУРОЖААТ 
КЎПМИ, МУАММОМИ?
Қашқадарёга қўшни ҳудуд – Сурхондарё 

вилоятида ҳам ишчи гуруҳ аъзолари ўрганиш-
лар олиб бормоқда. Хусусан, Қумқўрғон тума-
ни ҳокимлиги ва ташкилотлардан йўналиш лар 
кесимида объектлар белгилаб олиниб, му-
тасадди корхоналар масъуллари ҳамда халқ 
депутатлари вилоят ва туман Кенгаши депу-
татлари билан биргаликда жойларга чиқилди. 
Унда асосий эътибор инвестицияларни жалб 
этиш, саноат ва тадбиркорликни ривожлан-
тириш, янги иш ўринлари яратиш, экспорт ва 
бюджетга тушумларни ошириш бўйича олиб 
борилаётган чора-тадбирларга қаратилди.

Маълум бўлдики, Қумқўрғон туманида “Аз-
ларсой” МФЙда 2 та, “Янгиобод”, “Боғаро” 
ҳамда “Сурхон соҳили” маҳалларида 1 тадан ки-
чик саноат зонаси ташкил этилган. Шунингдек, 
“Боғаро” МФЙда 1 та ёшлар саноат тадбиркор-
лик зонаси ҳам фаолият юритмоқда. Мазкур 
ҳудудларда қатор лойиҳалар амалиётга татбиқ 
этилиши натижасида аҳолининг бандлиги таъ-
минланмоқда. Озиқ-овқат ва ноозиқ-овқат маҳ-
сулотлари ишлаб чиқариш қувватларини оши-
риш бўйича ҳам янги лойиҳалар тайёрланяпти. 
Бироқ айрим масалалар корхоналар фаолияти-
га салбий таъсир қилаётгани ҳам аниқланди.

Хусусан, “Азларсой 1” кичик саноат зона-
си учун ажратилган 0.85 гектар майдонга 3 та 
лойиҳа жойлаштирилган. Умумий қиймати 17,4 
млрд сўмлик мазкур лойиҳалар асосида 44 та 
янги иш ўрини яратиш белгиланган. 2021 йил 
ноябрь ойида Қозоғистон Республикасидан 
буғдой маҳсулотини олиб келиш мақсадида 
шартнома тузилиб, маблағлар пул кўчириш 
йўли билан ўтказилган. Бироқ маҳсулот ўз 
вақтида етказиб берилмаган. Натижада лой-
иҳалар тўлиқ қувватда ишлашига ҳамда режа-
да белгиланган иш ўрни яратилишига тўсқин-
лик қилмоқда. 

“Азларсой 2” кичик саноат зонаси 2.4 гек-
тар майдонда жойлашган бўлиб, умумий қий-
мати 14,9 млрд сўмлик 6 та лойиҳа ишга туши-
рилиши режлаштирилган. Бу эса 54 та янги иш 
ўрни ҳосил бўлишини англатади. Айни пайтда 
3 та лойиҳа ишга туширилган, қолганларининг 
қурилиш ишлари давом этмоқда.

Олий Мажлис Қонунчилик палатаси де-
путати, Ўзбекистон ХДП фракцияси аъзоси 
 Ойбарчин Абдуллаеванинг маълум қилишича, 
корхоналарнинг тўлиқ қувватда ишлаши учун 
маблағ билан боғлиқ муаммолар мавжуд. Шу-
нингдек, коммуникация ва энергетика тизими-
даги масалалар ҳам ечимини кутмоқда.

Туманда деҳқонларга экин ерларини ижа-
рага бериш ҳолати ҳам ўрганилди. 2022 йил-
да жами 445 гектар ер майдони белгиланган 
тартибда деҳқон хўжаликларини ташкил этиш 

учун берилган бўлса, 2023 йилда эса 687 гек-
тар майдон “Е-аукцион” платформаси орқа-
ли танловга чиқарилган, шундан 652 гектари 
1003 нафар фуқарога тақсимланган. Туманда 
3 та – “Қумқўрғон томорқа хизмати”, “Боғаро 
томорқа хизмати” ва “Буюк келажак агро” то-
морқа хизматлари бор. Аммо аксарият фуқаро-
лар бундан бехабар экан.

Маслан, “Боболочин” МФЙдаги 2 гектар ер 
узоқ йиллик ижара асосида “Аёллар дафтари”, 
“Ёшлар дафтари”да турадиган шахсларга бе-
рилган. Айрим фуқаролар билан суҳбатда то-
морқа хизматидан ёрдам бўлмагани аниқлан-
ди.  “Янги қишлоқ” маҳалласида 7 гектар ер 
50 сотихдан 14 нафар фуқарога ажратилган 
бўлиб, улар ҳам томорқа хизмати бўйича маъ-
лумотга эга эмас.

Узун туманида эса чорвачиликка ихтисос-
лаштирилган фермер хўжалиги раҳбари семен-
тал зотли қора молни озуқа билан таъминлашда 
қийинчиликка учраётганини маълум қилди. Авс-
триядан олиб келинган 100 та тўрт туёқлилар 
сони бугун 160 бошга етган бўлиб, йилига 500-
600 миллион сўм маблағ уларни боқиш учун 
сарфланмоқда. Ушбу қора молларни озуқа би-
лан таъминлаш учун лалми ерлардан жой ажра-
тилишида ёрдам сўралган.

Тумандаги катта-кичик корхоналар раҳбар-
лари билан суҳбатлар олиб борилди. Кимдир 
кредитга эҳтиёжи борлигини айтган бўлса, яна 
кимдир таннархнинг кўтарилиб кетишига таъ-
сир қилаётгани боис темир йўл харажатларига 
имтиёз берилишини сўраган. 

“Беш капа” ва “Деҳқон” МФЙда яшовчи 
“Темир дафтар”, “Аёллар дафтари” ва “Ёшлар 
дафтари”да рўйхатда турган 13 нафар фуқаро-
га ўтган йили ер берилган. Улар минерал ўғит 
қимматлигидан, етиштирган маҳсулотларини 
реализация қилишга қийналмоқда. Ҳар бир 
кило уруғлик картошкани 5000 сўмдан экиб, 
ҳосилини 700 сўмдан сота олмаётган экан. 

“Янги куч” маҳалласидаги деҳқонларда ҳам 
сифатли уруғлик олишда, минерал ўғитлар 
бўйича муаммолар бор. “Томорқа хизмати” то-
монидан уруғлик ва кўчатлар масаласида ёр-
дам кўрсатилмаган. Мазкур маҳаллага  хизмат 
кўрсатиш учун очилган “Деҳқонобод томорқа 
хизмати” МЧЖ ўз фаолиятини йўлга қўйиш 
учун 300 млн сўмлик кредит маблағи ола ол-
маганлиги сабабли 2022 йил декабрда ўз фао-
лиятини тугатишга мажбур бўлган.

Парламент аъзолари жойларда аҳоли ва-
киллари билан юзма-юз суҳбатлар ўтказяпти. 
Ердан фойдаланиш, маҳсулотлар ишлаб чиқа-
ришдаги муаммолари ўрганиляпти. Шу билан 
бир қаторда, бошқа ижтимоий масалалардаги 
мурожаатлар ҳам қабул қилинмоқда. 

Депутатларнинг таъкидлашича, ҳар қандай 
вазиятга ва шароитга қарамасдан, жойларда 
иш кетяпти. Аҳоли жон бошига халқ истеъмоли 
моллари ишлаб чиқариш ҳажми, реал даромад 
ошаётгани ҳам бор гап. Аммо барча бўғинлар-
лардаги раҳбарлар ҳам ўз ишига сидқилдил-
дан ёндашяпти, деб бўлмайди. Агар мавжуд 
масалалар ҳал этилса, мутасаддилар масъу-
лияти ошса, янада самаралироқ фаолият олиб 
бориш мумкин.

Ҳудудлардаги мурожаат ва муаммоларнинг 
ҳал этилиши, имкониятлардан тўлиқ фойда-
ланилиши ишлаб чиқариш, сервис, қишлоқ 
хўжалиги маҳсулотлари етиштиришни кенгай-
тиришга хизмат қилади. Парламент аъзолари 
жойлардан қандай хулоса ва реал натижалар 
билан келади? Бу ҳақда кейинроқ, албатта, 
сўраймиз.

Зилола УБАЙДУЛЛАЕВА,
“Ўзбекистон овози” мухбири.

ÏÀÐËÀÌÅÍÒ ÍÀÇÎÐÀÒÈÍÈÍÃ 
ÍÀÒÈÆÀÑÈ ¯ÀÍÄÀÉ ÁªËÀÄÈ?

ОЗИҚ-ОВҚАТ ВА ЭНЕРГИЯ ХАВФСИЗЛИГИНИ ТАЪМИНЛАШ 
ЙИЛДАН ЙИЛГА МУРАККАБЛАШМОҚДА. ТАБИИЙ, ИЖТИ-
МОИЙ, АЙНИҚСА, СИЁСИЙ-ИҚТИСОДИЙ МУРАККАБЛИКЛАР 
ЖАҲОНДАГИ ВАЗИЯТНИ БОРГАН САРИ ЖИДДИЙ ТУС ОЛДИР-
МОҚДА. ДУНЁНИНГ ТУРЛИ МИНТАҚАЛАРИДА ДАВОМ ЭТАЁТ-
ГАН ҚУРОЛЛИ ТЎҚНАШУВЛАР, ТАБИИЙ ВА ТЕХНОГЕН ҲОДИ-
САЛАР ОҚИБАТЛАРИ ЧУҚУРЛАШМОҚДА.

КАТТА-КИЧИК ОМИЛЛАР ОҚИБАТИДА ОЗИҚ-ОВҚАТГА, 
ЭНЕРГИЯГА ТАЛАБ ҲАМ, НАРХ-НАВО ҲАМ КЎТАРИЛИБ БОР-
ЯПТИ. БИР-БИРИГА ЗАНЖИР СИНГАРИ БОҒЛИҚ БЎЛГАН ҲО-
ДИСАЛАР ЗАМИРИДА ИҚТИСОДИЙ ВА МОЛИЯВИЙ ИНҚИРОЗ 
ЮЗАГА КЕЛМОҚДА.

ДАВЛАТ РАҲБАРИ ҲУДУДЛАРГА БОРИБ, РЕСПУБЛИКАДАГИ 
БАРЧА МАСЪУЛЛАРНИ ТЎПЛАБ ТАҲЛИЛ ЎТКАЗАЁТГАНИ, ВА-
ЗИЯТГА РЕАЛ БАҲО БЕРАЁТГАНИ, ТАЛАБНИ ҚАТТИҚ ҚЎЙИБ, 
ВАЗИФАЛАРНИ БЕЛГИЛАБ БЕРАЁТГАНИ БЕЖИЗ ЭМАС. 

Қадрли юртдошлар!
Доно халқимизда “Умрингдан бир кун 

қолса ҳам кўчат эк”, деган пурҳикмат нақл 
бор. Ота-боболаримиздан мерос миллий 
қадрият ва анъаналаримизнинг ажралмас 
қисми бўлмиш дарахт экиш, боғу гулзорлар 
яратиш борасидаги гўзал одатларимиз бу-
гунги кунда янги маъно-мазмун билан бойиб, 
кенг миқёсда давом этмоқда.

Президентимиз ташаббуси билан юрти-
мизда “Яшил макон” умуммиллий лойиҳа-
сига асос солинди. Мазкур халқ ҳаракати 
натижасида ҳар йили миллионлаб туп дарахт 
ниҳоллари экилмоқда, янги ўрмон ва боғлар 
яратилмоқда. Яшил ўрмон ва дарахтзорлар, 
боғу роғлар атроф-муҳитни мусаффо сақлаш, 
экологик тизимни ва иқлимни барқарор-
лаштириш, тупроқ ва ҳавони тозалашда ҳал 
қилувчи омил ҳисобланади. Бир сўз билан 
айтганда, яшиллик олами — бу тоза ҳаво, 
соғлом ҳаёт, узоқ умр демакдир.

Шунинг учун ҳар биримиз бугунги ва 
келажак авлодлар олдидаги масъулият 
ва жавобгарлигимизни чуқур ҳис қи-
либ, “Яшил макон” лойиҳаси атрофида 
янада жипс бўлиб бирлашайлик!

Хонадонларимиз, томорқалар, маҳал-
лаларимиз, кўп қаватли уйларимиз 
атрофига терак, тут, узум каби юрти-
миз иқлим шароитига мос дарахтлар 
экиб, уларни авайлаб, парваришлаб 
боғ-роғларни кўпайтирайлик!

Кўп миллатли Ўзбекистон халқи жорий 
йилда бўлиб ўтган муҳим сиёсий тадбирлар 
— янгиланган Конституциямиз бўйича умум-
халқ референдуми ҳамда Президент сайло-
вида юксак фаоллик, дахлдорлик, аҳиллик 
ва ҳамжиҳатлик фазилатларини кўрсатди. 
Ватан ва халқ манфаати йўлида қандай қуд-
ратли кучга айланиши мумкинлигини бутун 
дунёга намоён этди.

Барчамиз учун муқаддас бешик бўлган она 
Ватанимизнинг бетакрор табиати, ноёб ўсим-
лик ва ҳайвонот дунёсини сақлаб қолиш, уни 
авлодларимизга безавол етказишда ҳам ана 
шундай хислатларимизни, буюк бунёдкорлик 
салоҳиятимизни амалда намоён этайлик!

Ерга ниҳол экиш, парваришлаб янги 
боғларга айланиши учун эътибор ва ғамхўр-
лик кўрсатишда шахсий намуна кўрсатиб, та-
шаббускор бўлайлик!

Бутун дунёда иқлим ўзгаришлари рўй бе-
риб, глобал исишнинг салбий таъсири тобора 
кучайиб бораётган бугунги мураккаб даврда 
она табиатга беписанд муносабатда бўлиш, 
унга зарар етказиш ҳолатларига муросасиз 
бўлайлик!

Одамларимизга асрлар давомида ўз 

исботини топиб келган “Нимани хор қил-
санг, ўшанга зор бўласан”, деган ҳаёт 
ҳақиқатининг туб моҳиятини, табиатга хиё-
нат Ватанга хиёнат билан баробар гуноҳ эка-
нини тушунтирайлик!

Нега деганда, орамизда дарахтларни 
шафқатсизларча кесиб, пуллаётган кимсалар 
борлиги яхши аён. Ўзи умрида битта ҳам ниҳол 
экмасдан, дарахтларга болта ураётган, дарахт 
кесишни касбга айлантириб олган сохта тад-
биркорлар, маънавий қашшоқ кимсаларга қар-
ши ҳаммамиз биргаликда курашайлик!

Мамлакатимизнинг айрим жойларида 
“Яшил макон” лойиҳасига бефарқлик билан 
қаралаётгани оқибатида катта маблағ, мод-
дий ва меҳнат ресурслари ҳисобига экилган 
кўчатлар қуриб қолаётган, дарахтзорлар 
пайҳон қилинаётган ҳолатлар ҳам, афсуски, 
тез-тез учрамоқда.

Азиз нуронийлар, доно отахон ва оқи-
ла онахонлар!

Бу борада авваламбор сиз, азизларга му-
рожаат қилаётганимиз, албатта, бежиз эмас. 
Янги Ўзбекистонимизда тарихий ўзгариш ва 
ислоҳотлар, эзгу ғоя ва ташаббусларни рўёб-
га чиқариш жараёнида сизлар ҳамиша фаол 
бўлиб, қимматли фикр ва мулоҳазангиз, доно 
маслаҳатингиз, амалий ҳаракатларингиз би-
лан муносиб ҳисса қўшиб келмоқдасиз. Бой 
ҳаётий тажрибангиз, дуо ва тилакларингиз 
ҳамиша халқимиз учун катта таянч ва суянч 
бўлиб келади.

Бугунги кунда она табиатга муноса-
бат, “Яшил макон” лойиҳасидан кўзланган 
мақсад-муддао ҳақида халқимиз, айниқса, 
ёшлар ўртасида суҳбатлар қуриб, унинг маз-
мун-моҳиятини тушунтириш ишларида фаол, 
фарзанд ва набираларимиз учун қулай таби-
ий муҳит яратишда бош-қош бўлиш барчамиз 
учун ҳам қарз, ҳам фарздир.

Ота-боболаримиздан мерос анъана – ои-
лада янги фарзанд дунёга келганида унга 
атаб, албатта, дарахт экишни қайта тиклаб, 
ҳаётимиз қоидасига айлантирсак, айни муд-
дао бўлади. Никоҳдан ўтаётган ёшларимиз 
мана шундай бахтли онлардан эсдалик сифа-
тида яхши ният билан ерга ниҳол экса, анъ-
аналаримиз яна бир гўзал одат билан бой-
иган бўлар эди. Келин-куёвларимиз эккан 
ниҳолларнинг илдизи ерга чуқур ўрнашиб, 
улғайиб, улкан дарахтга айланиб мева берга-
нидек, ёшларимизнинг оиласи ҳам, албатта, 
мустаҳкам, баракали, тинч-тотув бўлади.

Пиру бадавлат отахон-онахонлар, фахрий-
лар, зиёлилар ва азму шижоатли ёшларимиз 
биргаликда маҳаллалардаги бўш ерлар, дала 
четлари, ариқ ва зовурлар бўйларига терак 
кўчатлари ва қаламчалари экишни ташкил-
лаштирайлик!

Бир туп ниҳолдан 8 тадан 12 тагача қа-

ламча олиш мумкин. Бу қаламчаларни сифат-
ли экиб, парваришласак, кузгача ҳар бири 
кўчатга айланади. Оддий қаламчадан кўчат 
ва ёғоч етиштириш тоза ҳаво, яхшигина да-
ромад манбаи эканини унутмайлик!

“Бир нуроний — ўн нафар ёшга 
 масъул”, “Устоз ва шогирд” тамойиллари 
асосида фарзанд ва набираларимиз, маҳал-
лалар ёшларини ёнимизга олиб, ҳовлилар, 
кўп қаватли уйлар, шифохоналар, ишлаб 
чиқариш корхоналари, таълим-тарбия муас-
сасалари атрофига дарахт ва гуллар экишни 
йўлга қўйиш муҳим вазифамиз ҳисобланади.

“Нуроний” жамғармаси бу борада Эколо-
гия, атроф-муҳитни муҳофаза қилиш ва иқ-
лим ўзгариши, Камбағалликни қисқартириш 
ва бандлик, Соғлиқни сақлаш, Мактабгача ва 
мактаб таълими вазирликлари ҳамда бошқа 
тегишли идоралар, давлат ва жамоат ташки-
лотларини ҳамкорликка чақиради.

Азиз ота-оналар!
Халқимизда “Қуш уясида кўрганини 

қилади”, деган гап бежиз айтилмаган. Чи-
накам инсоний туйғулар, аввало, оила бағри-
да камол топади. Фарзандларимиз қалбида 
она табиатга меҳр уйғотиш, атроф-муҳитга 
эҳтиёткор муносабатда бўлиш туйғуларини 
тарбиялашда оиланинг ўрни ва таъсири ҳал 
қилувчи аҳамият касб этади.

Бобоси ва отаси билан бирга дарахт эк-
кан, парвариш қилишда иштирок этган бо-
ланинг онгу тафаккури ўзгача бўлади. Она 
юртга меҳр ва садоқат руҳида камол топади. 
Ўзи эккан ниҳол униб-ўсаётганини кўрган бо-
ланинг қалбидаги орзу-мақсадлари ҳам юк-
сак бўлади. Шунинг учун дарахт экаётганда, 
ниҳолларни парваришлаётганда фарзанд-
ларимизни ёнимизга олиб, уларга тупроқ би-
лан тиллашишни, ниҳол экиб, ундиришни ўр-
гатайлик! Парваришлаган ниҳоли Ватанимиз 
кўркига кўрк қўшишини англатайлик!

Муҳтарам маҳалла фаоллари!
Бугунги кунда ҳам айрим маҳаллаларда, 

кўча ва гузарларда қаровсиз ётган ерлар, 
қуриб-қовжираб қолган дарахтларни кўра-
миз. Бу бизга умуман ярашмайдиган ҳолат. 
Маҳаллаларимиз қиёфаси фаолиятимиз на-
тижасини кўрсатадиган омиллардан бири 
эканини унутишга ҳаққимиз йўқ.

Шу боис, бу йўналишдаги фаолиятимизни 
танқидий кўриб чиқиб, ишни тизимли асосда 
йўлга қўйиш чораларини кўришимиз лозим. 
Маҳаллаларимиз ҳудудини обод қилиш, зиё-
ратгоҳ ва қабристонларни ободонлаштириш 
каби савобли ишлар ҳамиша эътиборимиз 
марказида туриши зарур.

Президентимиз томонидан илгари сурил-
ган “Обод хонадон” дастурини амалга оши-
ришда жонбозлик кўрсатиб, юртимизда ҳар 
жиҳатдан обод хонадонларни кўпайтириш, 

уларни бошқаларга ўрнак қилиб кўрсатиш 
бўйича тарғибот ва ташвиқот ишларини ку-
чайтиришимиз лозим.

Ҳурматли уста боғбон ва миришкор 
фермерлар!

Бозор ва дастурхонларимиз тўкинлиги 
сизларнинг заҳматли меҳнатингиз натижа-
сидир. Она табиатимизни асраш, юртимизда 
мевали ва манзарали боғлар, яшил ҳудудлар-
ни кенгайтиришда сиз, азизларнинг билим ва 
тажрибангиз ниҳоятда муҳимдир.

Шундай экан, дала четларига тут ва узум 
кўчатларини экиш тажрибасини кенг омма-
лаштирайлик. Тутзорлар ерни эрозиядан, 
экинларни турли табиий офатлардан ҳимоя 
қилиш билан бирга ипакчилик саноати риво-
жининг бош омилидир. Узум ва унинг майизи 
дастурхонларимиз кўрки ва экспорт салоҳи-
ятини оширишда муҳим ўрин тутади. Тут ва 
узум мўл ҳосил ва катта даромад манбаидир. 
Шундай экан, дала четларига тут ва узум кў-
чатлари тўлиқ экилишига эришайлик!

Азиз ёшлар!
Жонажон Ўзбекистонимиз, унинг ер ости 

ва ер усти бойликлари, ўсимлик дунёси, 
яшил ўрмон ва боғлари ҳаммаси сизники! 
Бундай саховатли заминни ҳимоя қилиш, 
асраб-авайлаш сизнинг бурчингиз. Шундай 
экан, она заминимизга меҳрингизни беринг. 
Табиатимизга нисбатан адолатсиз муноса-
батдан хулоса чиқаринг, бундай хатоларни 
такрорламанг. Ўзингиздан кейинги нурли ке-
лажак учун бугундан бошлаб боғ яратинг!

Қадрли ватандошлар!
Шу кунларда Президентимизнинг жорий 

йил 27 июлдаги “Ўзбекистон Республикаси 
давлат мустақиллигининг ўттиз икки йиллик 
байрамига тайёргарлик кўриш ва уни ўтказиш 
тўғрисида”ги қарорига мувофиқ, “Янги ҳаёт 
учун, Янги Ўзбекистон учун” шиори ости-
да мустақиллик байрамига катта тайёргарлик 
кўрмоқдамиз. Шу муносабат билан ҳар бир 
оила “Мустақилликнинг 32 йиллигига 32 
туп дарахт” шиори остида хонадонларимиз, 
маҳалла гузарлари, йўл бўйларига мевали ва 
манзарали дарахтлар экайлик!

Шунингдек, 1 октябрь — Ўқитувчи ва му-
раббийлар куни, 8 март — Халқаро хотин-қиз-
лар куни, 21 март — Наврўз умуммиллий 
байрамлари муносабати билан устозлари-
миз, оналаримиз, бувиларимиз, оталаримиз, 
яқинларимиз, ўғил-қизларимизга атаб ҳар 
бир ҳудуднинг иқлим шароитига мос терак, 
тут, узум, манзарали ва мевали ниҳоллар 
экиб, парваришлашни анъанага айлантирай-
лик. Ерга қадалган ҳар бир ниҳол орзу-умид-
ларимиз рўёбидек улғайсин! Халқимиз айтга-
нидек, ҳар биримиздан яхши боғ қолсин!

Бу эзгу ишларимизда Яратганнинг ўзи ма-
дадкор бўлсин!

Ўзбекистон фахрийларининг ижтимоий фаолиятини қўллаб-қувватлаш 
“Нуроний” жамғармаси фаолларининг Ўзбекистон халқига

МУРОЖААТИ

 Давоми, бошланиши 1-бетда. 

Инсоният шу пайтгача ўйлаб топ-
ган, руҳни қувватлантирувчи энг яхши 
даво саёҳат бўлса керак. Камқувват-
лик, тез-тез касал бўлиш, ҳолсизлик 
сингари жарроҳлик амалиётига ўта 
даражада муҳтож бўлмайдиган хаста-
ликларнинг аксариятига хушманзара 
жойларда дам олиш даво бўлади.

Мен ҳам Қашқадарё вилоятининг тоғли 
Деҳқонобод туманидан соғлигимни тиклаш 
мақсадида Тошкент шаҳридаги “Нуроний-
лар” санаторийсига оилам билан келдим. 
Ҳозирга қадар “Есентуки”, “Ўзбекистон”, 
“Сухома”, “Геолог”, “Қашқадарё соҳили”, 
“Турон”, “Ботаника”, “Чинобод”, “Днепр” 
ҳамда “Украина” санаторийларида дам 
олганман. Шу жиҳатдан қараганда, ушбу 
санаторийлар билан “Нуронийлар” сиҳат-
гоҳини солиштирадиган бўлсам, мазкур 
дам олиш масканининг раҳбаридан тортиб 
оддий ходимларининг бизга эътибори, би-
лими, ғайрати, савияси, илиқ ва самимий 
муносабати менда яхши таассурот қолдир-
ди.

1992 йил ташкил этилган сиҳатгоҳ бир 
вақтнинг ўзида 212 нафар дам олувчига 
хизмат кўрсата олади. Бу ерда физиоте-
рапия, махсус айлана душ, гиёҳли ванна, 
парафин, электрофарез, галатерапия, ам-
плипульс, ингалация, массаж муолажала-
ри қилинади. 

Шунингдек, сиҳатгоҳда касаба уюш-
маси томонидан уюштириладиган турли 
ташкилотларнинг жамоавий саёҳатла-
ри яхши йўлга қўйилган. Қаранг, қизиқ 
рақам, “Нуронийлар” санаторийсида дам 
олаётган фахрийлардан Халқ демократик 
партияси аъзолари 35 фоизни ташкил қи-
ларкан. 

Олимларнинг илмий изланишларига 
кўра, йилига бир марта саёҳатга чиқа-
диган инсонлар таътилини уйда ўтказа-
диган одамларга нисбатан миокард ин-
фарктига камроқ чалиниши аниқланган. 
Яъни, саёҳатлар юрак учун фойдали! Ушбу 
сиҳатгоҳда дам олиб, соғлигимизни қайта 
тиклаб чиқдик. Энди бу дам олишдан ол-
ган куч-ғайратимизни иш фаолиятимизда 
сарфлаймиз.

Турдиқул МАМАНОВ,
халқ депутатлари Деҳқонобод туман 

Кенгашидаги ЎзХДП гуруҳи аъзоси 

НУРОНИЙ МИНБАРИ

ØÈÔÎÊÎÐËÀÐÃÀ 
ÐÀЌÌÀÒ

ÌÀÍÄÀÒ: ÓÌÓÌÈÉ 
ÍÀÒÈÆÀËÀÐ ßÕØÈ ÝÌÀÑ

Ёз ойининг асосий воқеаларидан бири – абитуриентлар олий 
таълим муассасаларига кириш имтиҳонларини топширгани бўлди. 
Жараён 13 кун давом этди.

Билим ва малакаларни баҳолаш агентлигининг маълумотига 
кўра, бу йил ОТМга 1 миллион 18 минг абитуриент ҳужжат топ-
ширган. Уларнинг 948 минг 486 нафари кириш имтиҳонларида 
қатнашиш имкониятига эга бўлган. Шундан 50 минг нафардан ор-
тиқ абитуриент тест синовларида қатнашмаган.

Кириш имтиҳонларида абитуриент талаба бўлиш учун тўплаши 
керак бўлган энг минимал балл – 56,7 балл. Грантга кириш учун 
минимал балл эса 68 ни ташкил қилган. 

Очиқ маълумотлар базасига қаралса, ўртача баллар нуқтаи на-
зардан қаралса, биринчи ўринни Бухоро вилояти эгаллаган. Ушбу 
вилоят абитуриентлари ўртача 70,8 балл тўплаган. Кейинги ўрин-
ларда Тошкент шаҳри – 68,96 балл ва Фарғона вилояти абитури-
ентлари – 66,4 балл тўплаб етакчи ўринларни банд қилган. 

Аммо минимал ўтиш баллини тўплай олмаган абитуриентлар 
ҳам етарлича. 440 минг нафар атрофидаги абитуриент минимал 
ўтиш баллидан камроқ балл олган. Андижон вилояти абитуриент-
лари эса энг кам балл тўплаб, охирги ўринни банд қилган. Маълу-
мот учун, имтиҳонда тўплаш мумкин бўлган максимал балл – 189 
балл.

Ниҳоят, 22 августга ўтар кечаси Ўзбеки-
стонда 2023−2024-ўқув йили учун ОТМга қа-
булнинг якуний танлов натижалари (мандат) 
эълон қилинди. 

 Танлов натижаларини my.uzbmb.uz сайти, 
SMS хабарнома хизмати орқали, жами 6 хил 
усулда билиш имконияти яратилган.

Апелляция аризаларини қабул қилиш ҳам 
бош ланган.

Билим ва малакаларни баҳолаш агентлиги 
матбуот хизматининг маълум қилишича, ари-
зани my.uzbmb.uz сайти орқали (абитуриент-
нинг шахсий кабинетида) онлайн тарзда 31 
августга қадар топшириш мумкин.

Абитуриент апелляция шикояти бериши 
учун тест синовида иштирок этган ва тест 
синовидан четлатилмаган бўлиши лозим. 
Ариза берган абитуриентга уни кўриб чиқиш 
санаси ва вақти кўрсатилган хабарнома юбо-
рилади.

Абитуриент хабарномада белгиланган вақт-
да шахсини тасдиқловчи ҳужжат, хабарнома 
ва абитуриент рухсатномаси билан Билим ва 
малакаларни баҳолаш агентлигига бориши ке-
рак. Апелляция шикоятларини кўриб чиқиш 
2023 йил 24 августдан бошланади.

Ўз мухбиримиз.

Стратегияда белгиланиши кути-
лаётган мақсадларга етиш, хусусан, 
17 турдаги давлат монополиясини 
бекор қилишнинг аҳамияти тўғри-
сида Банк-молия академиясининг 
рақамли банк иши кафедраси муди-
ри, иқтисодиёт фанлари бўйича фал-
сафа доктори, доцент Акром Абсало-
мовнинг фикрлари билан қизиқдик.

— Ҳар бир бозор иқтисодиётидаги 
давлатларда ишлаб чиқаришни оши-
ришда, аҳоли бадлигини таъминлашда ва 
фаровонликни янада оширишда хусусий 
секторнинг ўрни беқиёсдир, — дейди у. 

Ривожланган давлатлар тажрибалари 
орқали кўришимиз мумкинки, иқтисо-
диётда хусусий секторнинг улуши жуда 
катта бўлиб, давлатнинг иқтисодиётга 
аралашуви минимал даражагача туши-
рилган. 

Иқтисодиётда энг асосий қонунлар-
дан бири “талаб ва таклиф” мувозана-
ти бозорда аниқланади. Айнан бу каби 
иқтисодий қонунларни бузадиган эле-
ментлардан бири давлат иштироки мав-
жуд бўлган монопол корхоналарнинг 
шаклланиши ҳисобланиб, бу ички иқти-
содиётда соғлом рақобатнинг бузули-
шига, маҳаллий бозорларимизда нарх 
барқарорлигигига путур етказишга ва 
провардида маҳаллий, чет эл бозорла-
рига сифатсиз товарлар чиқишига олиб 
келади. Яъни, бир гап билан айтганда, 
мамлакат иқтисодий тизими бозор иқти-
содиёт бўлган вазиятда “Давлат яхши 
инвестор эмас”, деган фикр ўз исботини 
топган. 

Юқоридаги вазиятлардан ке-
либ чиқ қан ҳолда, “Ўзбекистон-2030” 
стратегия си лойиҳасида айнан мамла-
катимизда монополияни камайтиришга, 
давлат- хусусий шериклик механизмла-
рини фаол  ишга тушуришга, хорижий 
инвес торларни жалб қилишга ва натижа-
да тадбиркорларга эркин фаолият юри-

тиш учун шарт-шароит яратишга алоҳи-
да эътибор берилган.

Хусусан, “Ўзбекистон-2030” стра-
тегия сининг барқарор қтисодий ўсиш 
орқали аҳоли фаровонлигини таъминлаш 
йўналишлари бўйича амалий тадбирлар 
режасига мувофиқ, монопол соҳаларни 
бозор тамойилларига изчил ўтказиш, 
иқтисодиётда хусусий сектор улушини 
ошириш, тадбиркорларга эркин фаолият 
юритиши учун энг қулай шароитлар яра-
тиш иқтисодиётимизни ривожлантириш 
учун муҳим мақсадлардан бири сифати-
да белгилаган.

Ушбу мақсадга эришиш йўлида айрим 
соҳаларда хусусий секторни кенг жалб 
қилиш орқали давлат монополиясини 
бекор қилиш ва давлат тасарруфида 
фақат магистрал энергия ва транспорт 
тармоқлари, давлат бошқаруви ва хавф-
сизлиги билан боғлиқ соҳаларни сақлаб 
қолиш, маҳаллий тадбиркорлик субъект-
ларига стратегик фойдали қазилма кон-
ларини бериш амалиётини кенгайтириш, 
солиқ тизимининг барқарорлигини таъ-
минлаш каби долзарб масалаларга эъти-
бор қаратилмоқда. 

Жумладан, айрим соҳаларда хусусий 
секторни кенг жалб қилиш орқали давлат 
монополиясини бекор қилиш бўйича ама-
лий чора-тадбир ва “йўл хариталари”ни 
ишлаб чиқилиши назарда тутилган.

Булар:
— нефть базалари ва автомобилларга 

ёқилғи қуйиш шохобчалари;
— кимё маҳсулотлари корхоналари;
— қурилиш материаллари корхонала-

ри;
— аэропорт инфратузилмасини бо-

шқариш;
— истеъмолчиларга электр етказиб 

бериш (кичик қувватли тармоқлар);

— истеъмолчиларга табиий газ (кичик 
босимли тармоқлар) ва суюлтирилган газ 
етказиб бериш;

— истеъмолчиларга ичимлик сув таъ-
миноти ва оқова тизимларини бош қариш;

— ижтимоий объектларга иссиқлик 
таъминоти хизматини кўрсатиш;

— автомобиль йўлларини қуриш ва 
бошқариш;

— темир йўл вокзалларини бошқариш 
ва хусусий вагонлар билан таъминлаш;

— автомобиль савдо шохобчалари;
— кичик ирригация тизимларини бош-

қариш;
— чиқиндиларни йиғиш ва қайта 

ишлаш;
— қишлоқ хўжалиги экинлари уруғла-

рини сертификатлаш ва нав тозалигини 
баҳолаш, карантин маҳсулотларини за-
рарсизлантириш (фумигация);

— туризм соҳасидаги хизматларни 
сертификатлаштириш ва уларни бошқа-
риш;

— архитектура режаларини ишлаб 
чиқиш;

— лойиҳалаштириш ишлари ва инжи-
ниринг хизматлари каби соҳалардир.

Шу билан бирга, маҳаллий тадбиркор-
лик субъектларига стратегик фойдали 
қазилма конларини бериш амалиётини 
кенгайтириш каби муҳим мақсадлардан 
бирини амалга ошириш учун маҳаллий 
тадбиркорлик субъектларига стратегик 
фойдали қазилма конларидан фойдала-
ниш, хусусан, олтин, кумуш, вольфрам, 
кўмир ҳамда норуда конлар бўйича рух-
сатномалар сонини 4 баробар ошириш 
бўйича аниқ режаларни ишлаб чиқиш 
лозимлиги белгиланган. 

Иқтисодиётда соғлом рақобат муҳи-
тини шакллантириш ва бунинг нитижа-
сида маҳаллий бозорларимизга сифат-
ли товарларни етказиб беришда давлат 
солиқ сиёсатининг ўрни беқиёсдир. Шу 
боисдан, солиқ тизимининг барқарорли-
гини таъминлаш йўлида 2024 йил учун 
Давлат бюджети параметрларини ишлаб 
чиқишда қўшилган қиймат, фойда, ай-
ланма ва мол-мулк солиқ ставкаларини 
оширилмаслик ҳамда солиқ тизимини тў-
лиқ рақамлаштириш, соддалаштириш ва 
барча тадбиркорлар учун тенг имкони-
ятлар яратиш бўйича чора-тадбирларни 
ишлаб чиқиш долзарб масалаларга ай-
лантирилди.

Шу билан бирга, тадбиркорлик субъ-
ектларига кераксиз ва уларнинг вақтини 
олиши мумкин бўлган турли бюрокра-
тик омилларни камайтириш ва бунинг 
орқасидан пайдо бўладиган турли кор-
рупцион элементларни бартараф этиш 
мақсадида тадбиркорлик субъектларига 
барча хизматларни онлайн кўрсатишни 
йўлга қўйиш зарурлиги ўз аксини топ-
ган.

Ушбу мақсадга эришиш йўлида бирин-
чи қадам сифатида тадбиркорлик субъ-
ектларига кўрсатиладиган хизматларни 
“ягона дарча” тамойили асосида онлайн 
платформага ўтказиш бўйича режа-гра-
фикни ишлаб чиқиш кераклиги алоҳида 
белгилаб қўйилмоқда.

Бир сўз билан айтганда, стратегия 
лойиҳасида белгиланган монопол соҳа-
ларни бозор тамойилларига изчил ўт-
казиш, иқтисодиётда хусусий сектор 
улушини ошириш бўйича назарда тути-
лаётган чора-тадбирлар Ўзбекистоннинг 
тез ривожланаётган давлатлар сирасига 
киришига олиб келади, деган умидда-
миз.

“Ўзбекистон овози” мухбири
Тоштемир ХУДОЙҚУЛОВ тайёрлади.

ÄÀÂËÀÒ ÌÎÍÎÏÎËÈßÑÈÍÈ

ÁÅÊÎÐ ŠÈËÈØ Ê¡ÇËÀÍÃÀÍ
ЎЗБЕКИСТОН – 2030 СТРАТЕГИЯСИ ЛОЙИҲАСИ ҲАМДА 

ЖОРИЙ ЙИЛГА МЎЛЖАЛЛАНГАН ЧОРА-ТАДБИРЛАР РЕ-
ЖАСИ ЖАМОАТЧИЛИК МУҲОКАМАСИДАН ЎТДИ. УЛАР-
ДА МАҚСАДЛАР ВА САМАРАДОРЛИК КЎРСАТКИЧЛАРИ 
ОСОН ҚАБУЛ ҚИЛИШ ВА ТУШУНИШ УЧУН ҚУЛАЙ ШАКЛ-
ДА ИФОДАЛАНГАН. 100 ТА КАТТА МАҚСАДНИНГ 17 ТАСИ 
БАРҚАРОР ИҚТИСОДИЙ ЎСИШ ОРҚАЛИ АҲОЛИ ФАРО-
ВОНЛИГИНИ ТАЪМИНЛАШГА ҚАРАТИЛГАН.

УШБУ ЙЎНАЛИШДА ИҚТИСОДИЁТДА НОДАВЛАТ СЕК-
ТОР УЛУШИНИ 85 ФОИЗГА ЕТКАЗИШ, ДАВЛАТ УЛУШИ 
МАВЖУД 2,3 МИНГТА КОРХОНАЛАР СОНИНИ 6 БАРО-
БАРГА КАМАЙТИРИШ, РЕСПУБЛИКАДА 17 ТУРДАГИ ДАВ-
ЛАТ МОНОПОЛИЯСИНИ БЕКОР ҚИЛИШ БЕЛГИЛАНГАН.

» Ривожланган 
давлатлар 
тажрибалари 
орқали кўришимиз 
мумкинки, 
иқтисодиётда 
хусусий секторнинг 
улуши жуда катта 
бўлиб, давлатнинг 
иқтисодиётга 
аралашуви минимал 
даражагача 
туширилган.

ЯНГИ ЎЗБЕКИСТОННИ ЁШЛАР 
БИЛАН БИРГА ҚУРАМИЗ
Ўзбекистон ХДП Мирзачўл тумани кенгаши томони-

дан "Янги Ўзбекистонни ёшлар билан бирга қурамиз" 
шиори остида мирзачўллик ёшлар билан учрашув 
ташкил этилди.

Тадбирда Ўзбекистон ХДП Жиззах вилоят, туман 
кенгаши масъул ходимлари, халқ депутатлари туман 
Кенгаши депутатлари, туман ёшлар агентлиги масъул 
ходимлари, маҳаллалардаги ёшлар етакчилари ҳамда 
“Ёшлар дафтари”га киритилган ёшлар иштирок этди. 
Учрашув давомида бугунги кунда ёшларга берилаёт-
ган имтиёзлар, таълимга ва спортга қаратилаётган эъ-
тибор ва ёшларни билимли, илмли бўлишларига яра-
тиб берилаётган шароитлар ҳақида айтиб ўтилди.

Мулоқотда ёшларни қийнаётган муаммолар ўрга-
нилиб, фикр ва таклифлар билдирилди. Жумладан, 
ёшлар томонидан бандлик, тадбиркорлик фаолиятини 
бошлаш учун имтиёзли кредит олиш масалалари кўта-
рилди. Тадбир давомида соғлиқни сақлаш, уй-жой 
ҳамда бандлик масалалари бўйича мурожаат қилган 
12 нафар ёшларнинг мурожаатлари ўрганилди ва 4 
нафарининг масаласи ҳал этилди.

Учрашув сўнггида партияга янги қабул қилинган 
ёшларга аъзолик гувоҳномалари топширилди.

МУСТАҚИЛЛИК БАЙРАМИГА 
БАҒИШЛАНДИ
Нукус шаҳридаги “Дўстлик уйи”да Ўзбекистон Халқ 

демократик партияси Қорақалпоғистон Республика Кен-
гаши ва Нукус шаҳар кенгаши томонидан ҳамкор таш-
килотлар билан биргаликда “Янги Ўзбекистонни ёшлар 
билан бирга қурамиз!” мавзусида мустақиллигимизнинг 
32 йиллиги байрами олдидан давра суҳбати бўлиб ўтди.

Унда Ўзбекистон ХДП Қорақалпоғистон Республи-
ка Кенгаши, Нукус шаҳар кенгаши масъул ходимлари, 
Қорақалпоғистон Республикаси Жўқорғи Кенгесидаги 
партия фракцияси аъзолари, партия фаоллари, Ўзбе-
кистон Карлар жамияти ҳамда Ўзбекистон Ногиронлар 
ассоциацияси Қорақалпоғистон Республикаси ҳуду-
дий бўлимлари, оммавий ахборот воситалари вакил-
лари, ногиронлиги бўлган ёшлар иштирок этди.

Ўзбекистон Халқ демократик партияси Қорақал-
поғистон Республикаси Кенгаши раиси, Қорақал-
поғистон Республикаси Жўқорғи Кенгесидаги пар-
тия фракцияси раҳбари Халилла Ешимбетов, ҳамкор 
ташкилотлар вакиллари тадбир иштирокчиларини 
яқинлашиб келаётган мустақиллигимизнинг 32 йил-
лиги байрами билан табриклаб, давлатимиз раҳба-
ри ташаб буси билан истиқлол йилларида юртимизда 
амалга оширилган кенг кўламли бунёдкорлик ишлари, 
эришилган ютуқлар, келгусидаги мақсад ва вазифа-
ларнинг аҳамияти хусусида тўхталиб ўтди.

Тадбир давомида партия дастурий мақсадлари-
ни амалга оширишда, аҳоли орасида кенг тарғиб қи-
лишда фаол иштирок этаётган фаолларга ташаккур-
нома ва эсдалик совғалари топширилди.

ЮРТНИНГ ФАОЛ АЁЛЛАРИ
Ўзбекистон ХДП Фарғона вилоят кенгаши томони-

дан «Мустақил юртнинг фаол аёллари: ҳуқуқий ва 
ижтимоий асослар» мавзусида давлат мустақиллиги-
нинг 32 йиллиги байрами олдидан давра суҳбати ўт-
казилди.

“Ишга марҳамат” мономарказида бўлиб ўтган тад-
бирда Ўзбекистон Республикаси Олий Мажлиси Қонун-
чилик палатасидаги ХДП фракцияси аъзоси Д. Мамад-
жанова, халқ депутатлари вилоят кенгаши депутати, 
Фарғона вилояти оила ва хотин-қизлар бошқармаси 
бошлиғи ўринбосари Гулчеҳра Жўраева, вилоят ИИБ 
ФМБ масъул ходими Дилшода Ўринова, ЎзХДП масъул 
ходимлари ҳамда ОАВ вакиллари иштирок этдилар.

Давра суҳбатида иштирокчиларни аввало яқинла-
шиб келаётган мустақиллик байрами билан табриклаб, 
истиқлол йилларида эришилган ютуқлар, олдинга қўй-
илган мақсад ва вазифаларнинг аҳамияти ҳусусида 
тўхталиб ўтилди. Ислоҳотлар, янгиланишлар ва демо-
кратик жараёнларнинг барчаси халқимиз ҳаёти ва тур-
муш фаровонлигини юксалтиришга қаратилганлиги, 
ҳозирги тезкор даврда ўтаётган ҳар бир кунимиздан 
унумли фойдаланишимиз, ҳар бир кун келажагимиз 
учун пойдевор эканлиги, хотин-қизларга берилаётган 
имтиёзлар, уларнинг ҳақ-ҳуқуқлари ҳақида иштирок-
чиларга атрофлича тушунтиришлар берилди.

Учрашув сўнггида “Ишга марҳамат” мономаркази 
фаолияти билан танишилди.

НОГИРОНЛАРГА ЯРАТИЛГАН 
ҚУЛАЙЛИК ЮЗАСИДАН 
ЖАМОАТЧИЛИК НАЗОРАТИ
Нукус темир йўл вокзалида ҳамкор ташкилотлар 

билан биргаликда амалий тадбир ташкил этилиб, унда 
ногиронлиги бўлган шахслар учун яратилган имкони-
ятлар ва қулайликлар ўрганилди.

Ўрганишда Ўзбекистон Халқ демократик партияси 
Қорақалпоғистон Республика Кенгаши, Ўзбекистон 
Ногиронлар Ассоциацияси Қорақалпоғистон Респуб-
ликаси ҳудудий бўлими, Ўзбекистон нодавлат нотижо-
рат ташкилотлари миллий ассоциацияси, “Юксалиш” 
умуммиллий ҳаракати, Ўзбекистон ҳакамлик суди 
ассоциацияси, Ўзбекистон махсус олимпиадаси, Ўз-
бекистон карлар жамияти, Ўзбекистон кўзи ожизлар 
жамияти сингари ташкилотларнинг Қорақалпоғистон 
Республикаси ҳудудий бўлимлари ва Ўзбекистон Но-
гиронлар жамиятининг Нукус шаҳар бўлими вакилла-
ри иштирок этди.

Ўрганиш давомида фуқаролар ўртасида саволнома 
тўлдирилиб, аниқланган муаммоларни бартараф этиш 
бўйича таклиф ва тавсиялар ишлаб чиқилди ҳамда улар-
ни бартараф этиш юзасидан вазифалар белгилаб олинди.

ЎзХДП ахборот хизмати.

Ҳар гал метрога тушганимда ана шу фи-
крлар хаёлимдан ўтади. Халқига садоқат би-
лан хизмат қилиш йўлида  Шароф Рашидов 
метро қурилишида чинакамига жасорат на-
муналарини кўрсатган. Ер ости қурилиши Ўз-
бекистон, ўзбек халқига қулай шароит яра-
тиш, келажагини ўзи бунёд этиш, мустақил 
қарорлар қабул қилиш йўлидаги дадил қа-
дамларидан бири эди. Шу жиҳатдан ҳам бу 
 ИНСОНнинг давлатимиз учун қилган хизмат-
лари беқиёс.

Ўтган асрнинг 70-йилларида Тошкент ме-
троси қурилиши жадал олиб борилган. Бу 
ҳақда оммавий ахборот воситаларида хабар 
ва лавҳалар бериб берилган. Жумладан, “Со-
вет Ўзбекистони” газетасининг 1977 йил 21 
октябрдаги сонида “Тошкент метроси: бирин-
чи поезд” сарлавҳаси остида хабар берилган. 
Хабарда шундай сўзлар ёзилган: “Тошкент 
метросининг линиясидан 20 октябрь куни 
биринчи синов поезди ўтди. 12,2 километр 
узунликдаги биринчи навбат трассаси ишга 
туширилиши олдидан синаб кўрилмоқда. Со-
бир Раҳимов номли станция билан Чилонзор 
ўртасидаги йўлдан зангори экспресс биринчи 
марта қатнаётгани йўқ. Бу эталон участка ёз-
даёқ ишга туширилган эди. Ана шу участка-
ни ишга тушириш натижалари метросозларга 
йўлнинг бошқа участкаларини ҳам тезлашти-
риш, станциялардаги автоматикани созлашга 
ёрдам берди. 

Биринчи синов рейсининг пассажирлари 
- Тошкент метросозлари ва уларга кўмакла-
шиш мақсадида Москва, Ленинград, Киев, 
Харьков ва Бокудан келган ҳамкасблари 
станцияда туришибди.

Мана “Пахтакор” станцияси - шу кун-
ларда ишга тушириладиган қурилиш штаби 
жойлашган ер. Машинист Самад Эрназаров, 
унинг ёрдамчиси Ҳусан Шукуров бошқариб 
бораётган зангори экспресс навбатдаги стан-
цияга йўл олади.

Мана, ниҳоят охирги марра. Станция пер-
ронида тўхтаган состав кутиб олувчиларнинг 
қарсаклари остида тўхтайди. Синов сафари 
тугади.

Шу кунларда метронинг ишга туширила-
диган комплексида охирги ишлар бормоқда. 
Станцияни пардозлаш, тозалаш, автоматика-
ни текшириш ишлари тугай деб қолди...”

1977 йил 29 октябрда эса газетанинг 

мухбирлари Абдукарим Набихўжаев ва Но-
моз Саъдуллаевнинг “Тошкент метросидан 
репортаж” рукни остида “Ер ости қасри” 
сарлавҳали мақоласи эълон қилинган. Ме-
тро қурилишидан руҳланган, фахр туй-
ган икки қаламкашнинг катта пафос билан 
ёзилган мақоласини жузъий тузатиш ва 
қисқартириш лар билан қуйида келтириб 
ўтишни лозим деб топдик:

“Улкан ва муҳташам қасрлар гўё йилно-
ма саҳифаларига ўхшайди. Фарқи шундаки, 
йилнома саҳифаларидан туриб хаёлан назар 
ташлайсиз, қасрлар олдида эса ўтмиш хоти-
раларига шўнғийсиз...

ТОШКЕНТДА МЕТРО! 
Жаҳонда ўттиз олтинчи, СССРда еттин-

чи, шарқ республикалари ичида биринчи ме-
трополитен!..

Тошкент метроси иттифоқда қурилган 
метроларнинг энг сўнгги ютуқлари асосида 
амалга оширилмоқда. Мукаммал вентилия-
ция системалари ўрнатилди. Ҳаво тоннел-
ларда қишда махсус батарея-алориферлар 
ёрдамида иситилади. Ёзда эса ўзига хос ми-
кродушлардан совуқ сув сачратиш йўли билан 
совутилади. Ўта иссиқ кунларда метрода ҳа-
рорат 22-24 даражадан ортмайди. Совуқ кун-
ларда эса 17 даража иссиқ бўлади.

Ҳар йили юз миллондан ортиқ йўловчи та-
шишга мўлжалланган Тошкент метрополите-
нининг тараққиёт схемасида 50 километр узун-
ликдаги учта линия қуриш кўзда тутилган...

Кунлар келади. Тошкент метрополитени-
нинг уччала навбати ҳам ишга тушади. Ҳозир 
эса унинг биринчи навбати дастлабки линияси 
хизматга шай. Яна 6 кундан сўнг бу қувончли 
дамлар етиб келади. Яна 6 кундан сўнг барча 
бирдек бу катта воқеанинг шоҳиди бўлишади. 
Белгиланган муддатдан бир йил олдин Тош-
кент замини остида илк яшил поездлар страт 
олади. Катта жасорат бу!..

...  Шу кунларда Тошкент метросозлари 
зарбдор вахтага чиқишган. Иш тиғиз, суръат 
авжида. 9 кундирки, 12,2 километрлик трасса 
бўйлаб ер ости поездларининг мунтазам қат-
нови синовдан ўтаяпти. Барча алоқа система-
лари ишлатиб кўрилмоқда. Станцияларнинг 
хизмати қатъий режимга солинаётир. Дис-

петчерлик пунктлари, пул майдалаб берувчи 
автоматлар, бекат навбатчилари ва маши-
нистлар ҳаракати комиссия кузатувидан ўт-
моқда...

... Бу қасрларнинг ҳар биридаги кенг плат-
формалар баҳри-дилингизни очади. Оёғингиз 
остига Актуазнинг ялтироқ гранитлари тў-
шалган. Деворларни Ғозғон ва Нуратодан кел-
тирилган киши акси кўриниб турувчи оппоқ 
мармарлар безаб турибди. Ҳар бир станция 
алоҳида мавзу асосида пардоз олган...”

Орадан кўп ўтмай, яъни 1977 йил 7 ноябр-
да “Тошкент метроси ишга тушди” сарлавҳа-
ли хабар эълон қилинади.   

Тошкент метросининг очилишига бағиш-
ланган тарихий тадбирда ушбу қурилишнинг 
ташаббускори, Ўзбекис тон раҳбари Шароф 
Рашидов шахсан иштирок этиб, метросоз-
ларни, бутун халқимизни табриклаган. Қури-
лишда жонбозлик кўрсатганларни эса муно-
сиб  тақдирлаган. 

“6 ноябрь куни, – дея бошланади газета-
нинг биринчи саҳифасида берилган хабар-
да, – Тошкент метрополитенининг дастлабки 
пассажирлари минг-минглаб чироқлар билан 
нурафшон, мармар ва гранитдан ясалган 
тўққизда саройга ифтихор ҳисси билан қа-
дам қўйдилар. Энг яхши метросозлар, фой-
даланувчилар, жамоатчилик намоёндалари, 
Ўзбекистон пойтахтининг ўқувчилари олтита 
махсус поездга тушиб, бутун линия бўйлаб 
саё ҳат қилдилар.

Метронинг биринчи участкаси – Тош-
кентга ажойиб совғасидир! Метрони бар-
по этишда иштирок этган коллективлар ўз 
зиммаларига олган мажбуриятларини ша-
раф билан бажардилар. “Ер ости электрич-
ка”си Тошкент шаҳрининг аҳоли зич бўлган 
жанубий-ғарбий районларини   пойтахтнинг 
маркази билан туташтирди. Шаҳар траспор-
тининг энг тез юрар ва қулай бу тури 12,2 
километр масофани 19 минутда босиб ўтиш 
имконини беради. Линияда қурилиш ва ишга 

тушириш-созлаш ишлари планда кўрсатил-
ганидан ўн уч ой олдин бажарилди. Давлат 
комиссияси Тошкент метросига энг юқори - 
“аъло” баҳо қўйди...

... Узоқ орзиқиб кутилган дақиқа етиб ке-
лади: машинист Лутфилла Исматуллаев мо-
торли вагоннинг кабинасидаги ўз иш жойига 
ўтиради. Унинг ёнида ёрдамчиси, метро по-
езди ҳайдовчилари орасидан биринчи ўзбек 
қизи Аширгул Раҳматова ўтирибди...

... Поезд силжийди. Оқ йўл!..”
Метронинг ишга туширилиши катта бай-

рамга айланиб кетади. Дарҳақиқат, Тошкент 
метроси халқимиз учун катта қулайлик ярат-
ди. Ундан фойдалувчилар эса афсонавий қу-
рилишга бош-қош бўлган Шароф Рашидов 
хизматларини катта-кичик давраларда эъти-
роф этишади. Оғир ва мураккаб даврда Ўзбе-
кистонни бошқариб, халқи манфаати йўлида 
жуда катта қурилиш, ободончилик ишлари-
нинг бошида турган бу ИНСОНнинг жасорати 
ҳеч қачон унутилмайди. Доим фахр-ифтихор 
билан эсланади.

Кеча яна метрога тушдим. Ер остида одам-
лар кўп. Ер устида эса машиналар тирбанд, 
бир-бирига йўл бермайди. Манзилга юрак 
ҳовучлаб борасиз. Шунда хаёлимдан “агарда  
шу метро қурилмаганида нима бўларди” деган 
савол ўтди. Шунда узоқни кўра билиш ҳамма-
га ҳам берилмаслигини англадим. Узоқдан ту-
риб келажак ҳақида қайғуриш, халқига қулай 
шароит яратиш ва ғамхўрлик қилиш киши-
дан катта жасорат ва меҳнат талаб этганлиги 
шак-шубҳасиз.  Шу маънода  Шароф Раши-
довнинг ўша пайтда халқимизнинг орзу-ар-
монларини амалга ошириш, уларга ўқишда, 
ишда муносиб шароит яратиш учун бир-бири-
дан кўркам маданий-маиший объектлар қури-
лиши, шинам уй-жой барпо этилиши, чўллар 
ўзлаштирилиши, одамларнинг иш билан таъ-
минланиши йўлидаги буюк хизматларини бу-
гунги ва келажак авлод миннатдорлик билан 
эслайди, у киши билан фахрланади. 

Негаки, истиқлол сари, мустақиллик томон 
интилган халқнинг хоҳиш-иродасини амалга 
оширишда Шароф Рашидов матонати, ши-
жоати, донишмандлиги катта роль ўйнаган. 
Тошкент метроси ҳам шу буюк мақсад йўлида 
қилинган ишлардан бири бўлган.

УШАЛАЁТГАН ОРЗУЛАР
Шароф Рашидов даврида Тошкент метро-

политенининг иккинчи ва учинчи йўналиш-
лари қурилиши ҳам режалаштирилган эди. У 
инсоннинг орзулари Мустақиллик йиллари-
да, айтиш керакки, ортиғи билан ушалмоқда.

Айниқса, кейинги 5-6 йил давомида пойтах-
тимизда метро хаёлга келмайдиган даражада 
ривожланди. Президент Шавкат  Мирзиёев  та-
шаббуси ва бошчилигида улкан лойиҳа амал-
га оширилиб, метронинг бутунлай янги ер 
усти линияси шиддат билан барпо этилмоқда.

Бугунги кунда Тошкент метрополитени 5 
та – “Чилонзор”, “Юнусобод”, “Ўзбекистон” 
деб номланган ер ости, “Сергели” ва “Ўзбе-
кистон мустақиллигининг ўттиз йиллиги” деб 
номланган ер усти йўналишларидан  иборат.

Бир кунда ўртача 600 минг йўловчига хиз-
мат кўрсатаётган метронинг аҳамияти ҳақида 
ортиқча таъриф шарт эмас. Куннинг исталган 
қисмида шаҳарнинг у бурчагидан бу бурча-
гига метро ҳар қандай жамоат транспорти ва 
енгил автомобилга нисбатан тезроқ бизни 
манзилга етказади.

Ер устидаги 19 та метро бекатига ҳам та-
рихимизни, ҳам бугунимизни эслатиб тура-
диган номлар берилди. Асосийси, бу номлар 
жамоатчилик таклифлари асосида танланди.

Кўпни кўрганлар юртнинг забардаст фар-
занди халқининг оғирини енгил, узоғини 
яқин  қилиш учун бошлаб берган эзгу ишини 
яна бири муваффақият билан давом эттира-
ётгани ҳақида мамнун бўлиб, ғурурланиб га-
пиряпти, дуолар қиляпти.

Равшан ШОДИЕВ 
тайёрлади.

ÒÎØÊÅÍÒ ÌÅÒÐÎÑÈ
БУГУНГИ КУНДА ПОЙТАХТИМИЗ АҲОЛИСИ ВА МЕҲМОН-

ЛАРИНИНГ УЗОҒИНИ  ЯҚИН ҚИЛАЁТГАН ҚУЛАЙ ТРАНСПОРТ 
ВОСИТАСИ МЕТРОДИР. ЁШИ УЛУҒ, ЎША ДАВРДА ИШЛАГАН 
ИНСОНЛАР ЕР ОСТИ ЙЎЛИ ҚУРИЛИШИ ТАРИХИНИ ЯХШИ 
БИЛИШАДИ, ЭСЛАШАДИ. ТОШКЕНТ МЕТРОСИ ЎЗ-ЎЗИДАН 
ҚУРИЛМАГАН. ХАЛҚИМИЗНИНГ АТОҚЛИ ФАРЗАНДИ, ЎЗБЕ-
КИСТОН РАҲБАРИ ШАРОФ РАШИДОВНИНГ БЕВОСИТА ТА-
ШАББУСИ ВА РАҲНОМАЛИГИДА ТОШКЕНТДА МЕТРО ҚУ-
РИЛИШИ БОШЛАНГАН. ҚАЙД ЭТИШ КЕРАККИ, БУ ЮРТДА 
МЕТРО ҚУРИЛИШИ УЧУН МАРКАЗНИНГ РУХСАТИНИ ОЛИШ 
МИНГ БИР МАШАҚҚАТ БЎЛГАН, МАБЛАҒ АЖРАТИШ УНДАН 
ҲАМ ОҒИР КЕЧГАН. МЕТРО ҚУРИЛИШИНИНГ ЛОЙИҲА СМЕ-
ТАСИНИ ТАЙЁРЛАШ ВА ТАСДИҚЛАШ УСТИДА УЗОҚ ВАҚТ 
ИШЛАНГАН. ШАХСАН ШАРОФ РАШИДОВНИНГ ЎЗИ СО-
БИҚ ИТТИФОҚ РЕСПУБЛИКАЛАРИДАГИ КЎЗГА КЎРИНГАН 
МЕТРОСОЗ ҚУРУВЧИЛАРНИ ТОШКЕНТГА ЙИҒИБ, МЕТРО 
ЛОЙИҲАСИ УСТИДА ИШЛАШ ЖАРАЁНИДА  ПОЙТАХТНИНГ 
ГЕОГРАФИК ЖОЙЛАШУВИ, ИҚЛИМ ШАРОИТИНИ ҲИСОБГА 
ОЛИШНИ, ҲАР БИР БЕКАТНИНГ ДИЗАЙНИНИ ҲАМ ЭЪТИ-
БОРГА ОЛИНИШИНИ ТАЪКИДЛАГАН. ҚУРИЛИШ ЖАРАЁНИ 
ҲАМИША У КИШИНИНГ ДИҚҚАТ МАРКАЗИДА ВА НАЗОРА-
ТИДА БЎЛГАН.

» Кўпни 
кўрганлар 
юртнинг 
забардаст 
фарзанди 
халқининг 
оғирини енгил, 
узоғини яқин  
қилиш учун 
бошлаб берган 
эзгу ишини 
яна бири 
муваффақият 
билан давом 
эттираётгани 
ҳақида 
мамнун бўлиб, 
ғурурланиб 
гапиряпти, 
дуолар қиляпти.

MADANIYAT

Театрга шунчаки томошахона 
эмас, буюк даргоҳ сифатида қараш 
тўғри бўлади. Сиз фарзандингизга 
узундан узоқ насиҳат қилиб чарча-
ган бўлсангиз, яхшиси уни манфаат-
ли асарлар намойишига олиб келинг 
ва фарзандингизни айнан театр саҳ-
насидаги санъат асарига топширинг. 
Чунки у кўринмайдиган камчиликлар-
ни акс эттириш учун ҳам бизга адолат 
кўзгусини тутади. Томошабин ўзидаги 
камчилик, қусур, ёмон иллатларини 
саҳнадаги актёр образида кўрар экан, 
эътироз билдиролмай қолади. Жимги-
на, унсиз ичида хулоса чиқариб қўя 
қолади. 

Театр шундай катта куч. “Қани, 
шундай асарлар борми?”, дейсиз-да. 
Албатта, бор. Биласиз, ўзбек театри 
катта мактаб, улуғ дарғаларнинг ма-
кони. Саҳналаримизда азалдан яхши 
асарлар, ўзбек, жаҳон классикаси 
постоновкалари намойиш қилинган. 
Шуни ҳам айтиб ўтиш жоизки, ҳар бир 
театрнинг ўзига хослиги, йўналиши, 
ёндошуви мавжуд. Айни кунларда улар 
ҳадемай  бошланадиган театр масумига 
тайёргарлик кўришяпти.

КАТТА OPEN AIR
Биласиз, ёзнинг жазирама кунлари-

да театр доим ҳам гавжум бўлавермай-
ди. Сентябр ойи театр мавсумини очиб 
беради. Ҳадемай гавжум бўладиган 
театрларимизда айни кунларда қан-
дай асарлар намойишига тайёргарлик 
кўрилмоқда? Марказий Осиёдаги энг 
йирик театр ҳисобланган Алишер На-
воий номидаги Давлат академик катта 
театри доим ўз масумини ноанъанавий 
тарзда очади. Бу даргоҳда одатда очиқ 
осмон остида миллий симфоник Open 
Air концерти намойиш этилади. 

Анъанага кўра, бу йил ҳам ушбу йи-
рик тадбир ўз атрофига минглаб театр 
ихлосмандларини йиғишига ишона-
миз. Чунки, концерт дастурида жаҳон 
классик мусиқасининг дурдоналари 
севимли спектаклларнинг энг ёрқин 
саҳналари билан бошланади. Айтиш 
керакки, Open Air миллий симфоник 
концерти бу– Ўзбекистон театр санъ-
ати учун ноёб лойиҳа ҳисобланади. У 

томошабинларда классик мусиқа, опе-
ра ва балетга ҳамда жаҳон классикаси 
дурдоналарига меҳр уйғотишга хизмат 
қилади.

Тадбир ташкилотчиларининг таъкид-
лашича, тайёргарлик жараёнлари бир 
неча ой аввал бошланади. Демак, тез 
орада навбатдаги йирик, нуфузли тад-
бирга гувоҳ бўламиз.

МАВСУМ “АДОЛАТ 
ФАСЛИ” БИЛАН 
БОШЛАНАДИ
Шекспир айтганидек, бутун олам 

- театр, унда ҳар бир одам актёрдир. 
Саҳнасида буюк актёрлар турли об-
разларни жонлантирган Ўзбек Миллий 
академик драма театрида ҳам айни 
кунларда мавсумга катта тайёргарлик 
кўрилмоқда. Маълумки, ушбу театр 
1914 йилда Абдулла Авлоний томони-
дан тузилган "Турон" труппасининг фа-
олияти билан ўз ишини бошлаган. 

Кейинчалик 1937 йилда мазкур 
труппа драма театри номини олди. Ўз-
бек Миллий академик драма театрида 

комедия, трагедия, драма каби турли 
жанрлардаги спектакллар саҳналашти-
рилади. Спектакллар ўзбек тилида на-
мойиш этилади. Бу театрда ижодкорлар 
ҳаётимизда кунда-кунора содир бўла-
диган одатий ҳолатларни юмор орқали 
кўрсатиб беришга ҳаракат қиладилар. 

“540 ўринга мўлжалланган театр-
га чипталарни олдиндан ёки бўлма-
са спектакль бошланинишидан олдин 
харид қилиш мумкин” – бу сентябрь 
ойида энг кўп айтиладиган гап. Чунки 
ҳақиқатан ҳам, ушбу театр куз мав-
сумида томошабинлар билан гавжум 
бўлади. Демак, Ўзбек Миллий академик 
драма театрининг 2023 йил сентябрь 
ойи репертуар режасига кўра, мавсум 
“Адолат фасли” (Амир Темур),  “Усмон 
Носир”, “Ўзгалар дарди”, “Тақдир си-
новлари”, “Чиройлисан, муҳаббат”, 
“Ўжарлар”, “Аршин Мал Алан” асарла-
рининг намойиши билан бошланади. 
Эслатиб ўтамиз, душанба театрда дам 
олиш куни.

 

85-МАВСУМГА ОЗ ҚОЛДИ
Афсонавий, тарихий мусиқали асар-

ларнинг ҳақиқий ихлосмандлари Муқи-
мий театрининг томошабинлари ҳисо-
бланади.

Бу даргоҳ Ўзбекистонда мусиқа-
ли драма тараққиётига хизмат қилув-
чи асосий театрлардан ҳисобланади. 
Унинг бағрида кейинчалик республика-
мизнинг барча вилоят мусиқали драма 
театрлари репертуарига қўшилган, То-
жикистон, Қирғизистон, Туркманистон 
ва бошқа давлатлардаги саҳналарда 
ҳам қўйилган энг сара комедиялар, му-
сиқали трагедиялар туғилган.

“Тоҳир ва Зуҳра”, “Нурхон”, “Олтин 
кўл”, “Ватан ишқи”, “Тошболта ошиқ”, 
“Момо ер”, “Ўжарлар”, “Жоним фидо”, 
“Зўлдир”, “Гул ва наврўз” ва бошқалар 
мусиқали драма санъатининг ёрқин ва 
кўркам намуналаридир.

Хўш, жамоа янги мавсумга ўз мух-
лислари учун қайси асарлар намой-
ишини ҳозирламоқда? Бизга маълум 
қилинишича, ушбу даргоҳ сентябрь 
ойида "Ёшлик соғинчи", деб номланган 
театр лаштирилган концерт дастури би-
лан 85-мавсумни бошлайди.

Шунингдек, янги мавсумда яқин 
орада премьералари ўтган бош ре-
жиссёр Достон Ҳақбердиев томонидан 
саҳналаштирилган, драматург Мажид 
Шамхалов қаламига мансуб “Қайнона” 
спектакли ва драматург Ғулом Зафарий 
қаламига мансуб биринчи ўзбек му-
сиқали драмаси ҳисобланмиш “Ҳалима” 
спектакллари намойиш этилади.

Театр, санъат бор экан, ҳаёт мароқ-
ли ва гўзалдир. Янги мавсумда сизга 
ёрқин ва гўзал таассуротлар тилаймиз.

Нигора ҲАСАНОВА.

ßÍÃÈ ÌÀÂÑÓÌÃÀ 
ÒÀÉ¨ÐËÀÍÈÍÃ!

ЮГУР-ЮГУРЛАР БИЛАН ОВОРАЮ САРСОН БЎ-
ЛИБ, ҲАЁТНИНГ ГЎЗАЛЛИГИНИ УНУТИБ ҚЎЙ-
МАСЛИК УЧУН ИНСОНГА САНЪАТ ЗАРУР.

ОНГ ВА ТАФАККУРИМИЗНИНГ ТЕРАНЛАШИШИ-
ДА ТЕАТРНИНГ ЎРНИ ЎЗГАЧА. ТЕАТР ҚАДИМДАН НА-
ФАҚАТ ҲОРДИҚ ЧИҚАРАДИГАН, ТУРМУШДАГИ МУАМ-
МОЛАРДАН ЧАЛҒИЙДИГАН МАСКАН, БАЛКИ ТАРБИЯ, 
МАЪНАВИЯТ ВА МАЪРИФАТ ЎЧОҒИ БЎЛИБ ҲАМ ХИЗ-
МАТ ҚИЛГАН.

» Театр, санъат 

бор экан, ҳаёт 

мароқли ва 

гўзалдир. Янги 

мавсумда сизга 

ёрқин ва гўзал 

таассуротлар 

тилаймиз.

Ўзбекистон Республикаси ИИВ ЖҚББ Коррупция ва иқтисо-
дий жиноятларга қарши курашиш бошқармаси катта тез-
кор ходими Б.Т. (шартли исм) ишдан уйига қайтмаган...

ИИВ катта тезкор ходимини топиш мақсадида суришти-
рув ва тергов ишлари бош ланади. Олиб борилган тезкор 
қидирув натижасида гумонланувчи сифатида Ш.Халилов, 
ўта хавфли рецидивист К.Нурматов ҳамда М.Курёзов қўл-
га олинади. Тергов жараёнида маълум бўладики, Ш.Ха-
лилов ва К.Нурматов ИИВ катта тезкор ходимини бўғиб 
ўлдириб, сўнг мурдани ёқиб юборишган экан. 

Тергов ва суд жараёнида аниқланадики, ИИВ катта 
тезкор ходими Б.Т. билан  Ш.Халилов олдиндан таниш 
бўлган. 

– Тилла савдоси билан шуғуланаман, – дейди у зиёфат 
чоғида Б.Т.га юзланиб. –Агар банкдан пул олиб берсан-
гиз, ишимиз янада юришарди. Қисқа вақтда пулни қайта-
раман, айланмадан улушингизни оласиз, рози қиламан...

Унинг ваъдаларига ишонган Б.Т. эса Ўзбекистон 
 Республикаси ИИВ ЖҚББ Коррупция ва иқтисодий жино-
ятларга қарши курашиш бошқармасининг расмий бланка-
сига гўёки у ишлаётган бошқарма томонидан ўтказилиши 
кўзда тутилган, амалда эса умуман режалаштирилмаган 
“тезкор тадбир учун” ёлғон важ билан хат ёзади. Сох-
та сўров хатига асосан Б.Т. банкдан 600.000.000 сўмни 
олиб, Ш.Халиловга беради.

Орадан маълум вақт ўтгач, Б.Т. пулни банкга топши-
риш лозимлигини ҳамда улушини беришини Ш.Халилов-
дан талаб қилади. Шериги “хўп-хўп”, дея турли баҳона-
лар қилади. Ш.Халиловнинг мақсади пулни қайтармаслик 
бўлган. Шунинг учун катта тезкор ходим Б.Т.ни ўлдир-
моқчи эканлигини М.Курёзовга айтади. М.Курёзов орқали 
К.Нурматов Б.Т.ни ўлдиришга ёлланади.

29 сентябрь куни олдиндан тузилган режага кўра, 
 Ш.Халилов гуёки 600.000.000 сўмни қайтармоқчи эка-
нини ва топган даромади ҳисобидан улуш бермоқчили-
гини айтиб, Б.Т.ни алдайди. Ундан “Новза” метросидаги 
кўп қаватли уйнинг олдига келишини сўрайди. Ш.Хали-
ловнинг қабиҳ ниятидан хабарсиз Б.Т. айтилган манзил-
га хизмат машинасида етиб боради. Тахминан соат 21:12 
ларда  Ш.Халилов хизмат машинасининг орқа ўриндиғига 
ўтиради. К.Нурматов эса гуёки пул олиб келгандай қора 
пакет билан ҳайдовчининг ёнидан жой олади. Шу пайт 
орқа ўриндиқдаги Ш.Халилов олдиндан тайёрлаб, ўзи би-
лан олиб келган тасмани Б.Т.нинг бўйнига ташлаб бўға 
бошлайди. Б.Т. эса жонини сақлаб қолиш учун оёғини 
кўтариб, қўлини орқага чўзган вақтда ёнидаги К.Нурма-
тов уни босади. Шу тариқа босқинчилар Б.Т.ни машина 
ичида бўғиб ўлдиришади.

2022 йилнинг 29 сентябрдан 30 сентябрга ўтар кечаси 
Чирчиқ дарё бўйида мурдага бензин сепиб, ёқиб юбори-
лади. Б.Т.нинг хизмат машинасини эса Бектемир тумани-
га олиб бориб, қулфлаб ташлаб кетади. Бармоқ изларини 
йўқотиш мақсадида салон ичини латта билан артади.

Яқинда қотиллар иши судда кўриб чиқилди. Ўта оғир 
жиноятни қасддан содир этган Ш.Халилов 24 йилга, 
К.Нурматов эса 24 йил 1 ой муддатга озодликдан маҳрум 
этилди. Улар жазони махсус тартибли колонияда ўташи 
белгиланди.

Зоир КАМОЛОВ,
Тошкент шаҳар суди жиноят ишлари бўйича 

судлов  ҳайъати судьяси.

ÈÈÂ 
òåçêîð 
õîäèìè 
âà 600 
ìèëëèîí

Èñ ãàçè âà óíèíã 
îšèáàòëàðè

Айтиб ўтиш керакки, олиб борилаётган кенг қамров-
ли профилактик тадбирларга қарамасдан, ис газидан 
заҳарланиш билан боғлиқ кўнгилсиз ҳолатлар ҳамон уч-
раб турибди. Бунинг асосий сабаблари сифатида қуйи-
дагиларни айтиш мумкин.

Тутуннинг таркибида 3 фоиз, ишланган газда 13 
фоиз, портловчи газлар таркибида эса 50-60 фоизгача 
ҳамда ҳар қандай ёниш маҳсулотлари таркибида ис гази 
мавжуд. Ис газини сезги органлари орқали аниқлаш 
мушкул. У рангсиз, ҳидсиз бўлганлиги сабабли аксарият 
ҳолларда одамлар уни сезмайди. 

Ис гази фавқулодда хавфли заҳарли газ ҳисоблана-
ди. У организмга нафас аъзолари орқали таъсир этади. 
Ушбу газ гемоглобин билан кислородга нисбатан 300 
марта кучли бирикма — карбоксигемоглобин ҳосил қи-
лади. Оқибатда гемоглобиннинг тўқималарга кислород 
ташиш хусусияти кескин пасайиб, гипоксияга, оғир ҳо-
латларда эса – аноксияга (тананинг кислородсиз қо-
лишига) олиб келиши ҳамда инсон ҳаётдан кўз юмиши 
мумкин. Яъни ис гази таъсирида сергак инсоннинг уй-
қуси келиши, ҳолсизланиши мумкин, уйқу ҳолатида эса 
ҳеч нарсани англай олмай ҳалок бўлиши ҳеч гап эмас.

Юқоридаги ҳолатларнинг келиб чиқишига йўл қўймас-
лик орқали кўнгилсиз ҳолатларнинг олдини олиш мумкин.

Бобомурод САБИРОВ,
Архив ва Халқ қабулхонаси биноларида

ЁҲТТЭ бўлинмаси кичик инспектори, катта сержант.

